
«10 жүк көлігін 
қалай толтырамыз?»

Қарбаласпен басталған сәуір айының 
алғашқы аптасы болатын. Бұл кезде батыс 
пен солтүстікте басталған табиғи апат кү­
шейіп, өңірлерде тұрғындар қауіпсіз жер­
лерге көшіріле бастаған кез еді. 5 сәуір күні 
Астана қаласында іссапарда жүрген 
«Торғай-Петролеум» акционерлік қоғамы­
ның бас директоры, «Amanat» партиясы­
ның мүшесі, «Жарық» бастауыш партия 
ұйымының төрағасы Дәурен Әбілқайыров 
Қызылордаға шұғыл ұшып келетінін 
айтты. 

Ұшақтан түсе сала, жұмыс кеңсесіне 
келген бас директор дереу жиналыс жасап, 
су тасқынынан зардап шеккен өңірлерге, 
атап айтқанда, Ақтөбе, Атырау, Батыс 

Қазақстан, Қостанай, Солтүстік Қазақстан 
облыстарына көмек көрсету туралы мәлім­
деді. Барша әріптестерімізді өңірде бастау 
алған «Күшіміз – бірлікте!» акциясына 
атсалысуға шақырды. Ұжым, атап айт­
қанда, Қызылорда қаласында орналасқан 
бас кеңседегі қызметкерлер, компанияның 
келісімшарттық аумағы – «Құмкөл» кен 
орнындағы және вахтааралық демалыстағы 
жұмысшылар бірауыздан қабыл алды. 
Ерекше атап өтерлігі – бұл бастамаға об­
лыс басшылығы қолдау көрсетіп, қажетті 
ұйымдастыру шараларына жан-жақты кө­
мек көрсетілді.

Сонымен компанияда Дінмұхаммед 
Құдайбергенов, Құралай Жұманова, Әділ 
Отар және мені қамтыған бастамашыл топ 
құрылып, бірден іске кірісіп кеттік. «Әр­
қайсысы 20 тонналық 10 үлкен жүк көлігін 
(фура) жібереміз» деген басшымыздың 

сөзіне басында таңғала да, таңырқай да 
қарағанымыз жасырын емес. «Он жүк кө­
лігін қалай толтырамыз?» деген сауал тұр­
ды көкейімізде. Бірақ Дәурен Тұрғанбай­
ұлының іскерлігі мен ұйымдастырушылық 

қабілетінің арқасында көп ұзамай «көз 
қорқақ, қол батыр» екеніне тағы бір мәрте 
көз жеткізе түстік.

Осылайша қызу жұмыс басталды. 
Бесінші сәуір күні түс қайта басталған 

табиғи апат орын алған өңірлерге бірінші 
кезекте қажетті резеңке етік, күрек, қайық, 
қап секілді құрал-жабдықтарды қаладағы 
базарлардан іздеу жұмыстары келесі күні 
де таң қылаң бере өз жалғасын тапты. 
Шындығын айту керек, керекті құрал-
саймандар мен жабдықтарды өзіміздің 
базарлардан көп көлемде (1000-2000 дана­
дан) табу өте қиынға соқты. Табылған күн­
нің өзінде, бағалары тым шарықтап кеткен. 
Су басқан өңірлерге жібергелі жатқаны­
мызды естіген кейбір сатушылар: «Менде 
бар, бірақ, әлде де сатпай күте тұрамын. 
Апат күшейе түскен кезде қымбатқа сата­
мын» деп ашық айтады. Әрине, бес саусақ 
– бірдей емес. Қолында барын тиісті баға­
сына беруге тырысқан жандарды көргенде 
ерекше мейірімге бөленгеніміз де жасырын 
емес.

Ақыры іздеген заттарымыз Қызылорда 
қаласынан керекті мөлшерде табылмасын 
білген соң, 6 сәуір күні түс әлетінде көрші­
лес Шымкент қаласын бетке алдық. Біздің 
өңірде қолжетімсіз болған кейбір құрал-
жабдықтарды үлкен мегаполистен іздеп 
табудың өзіне біраз уақыт кетті. Шым­
қалада екі тәулік аялдауға тура келгенімен, 
тізімдегі біршама заттарымыз түгелденіп 
шыға келді.

Мемлекет басшысы, ең алды­
мен, жиынға қатысушыларды ал­
дағы Отан қорғаушылар күнімен 
құттықтап, бұл отаншылдық сезім­
ді оятып, жауынгерлік рухты арт­
тыратын мәртебелі мереке екенін 
айтты. Сонымен қатар Қарулы 
Күштерді егемен еліміздің мықты 
қалқаны, бейбітшілік пен тұрақты­
лықтың мызғымас тірегі ретінде 
атап өтті.

– Авиациялық базаның ашылуы 
– Ұлттық ұлан ғана емес, бүкіл 
әскеріміз үшін айтулы оқиға. Бұл 
база күштік құрылымдардың әлеуе­
тін едәуір арттыруға мүмкіндік 
береді. Ұшқыштардың шұғыл әре­
кет етуіне жағдай жасайды. Мемле­
кет Қарулы Күштерді жабдықтап, 
әскери инфрақұрылымды дамыту 
мәселесін айрықша назарда ұстай­
ды, – деді Қасым-Жомарт Тоқаев.

Президент еліміздің бірқатар 
өңірінде болған алапат тасқынға 
қарсы күресте сарбаздардың ал­
дыңғы шептен табылып, антқа адал 
болудың озық үлгісін көрсеткеніне 
тоқталды.

– Осы орайда мен әскери ұш­
қыштардың кәсіби тұрғыдан білікті 
және шебер әрекетін ерекше атап 

өткім келеді. Олар зардап шеккен 
аймақтарға гуманитарлық жүк жет­
кізді. Азаматтарды қауіпсіз жерге 
көшірді. Соның бәрін мінсіз атқар­
ды. Осындай қиын-қыстау кезде 
халықпен бірге болған сарбаздарға 
зор ризашылығымды білдіремін, – 
деді Қасым-Жомарт Тоқаев.

Мемлекет басшысы әскеріміз­
дің сапында өз ісінің нағыз кәсіби 
мамандары қызмет ететінін жет­
кізді. Оның айтуынша, Қазақстан­
ның әскери қызметшілері БҰҰ ая­
сындағы түрлі халықаралық 
миссияларға қатысып, бітімгерлік 
борыштарын табысты атқарып 
келеді. Биыл олар өз міндеттерін 
Голан жоталарында алғаш рет дер­
бес орындауға кірісті. Бұл әскері­
міздің дайындық деңгейінің жоға­
ры екенін және еліміздің әлемдік 
аренадағы беделінің өсіп келе жат­
қанын анық көрсетеді.

– Халқымыз ержүрек жауын­
герлерін қадір тұтқан, оларға құр­
мет көрсеткен. Мен Ұлттық құрыл­
тайдың Атыраудағы отырысында 
Талдықорған қаласындағы әскери 
авиабазаға жерлесіміз, Кеңес Ода­
ғының екі мәрте батыры Сергей 
Луганскийдің атын беру туралы 

тапсырма бердім. Алматылық 
даңқты ұшқыштың өнегелі өмірі 
ұрпаққа әрдайым үлгі болуы керек. 
Мұндай бастама ұлттық әскері­
міздің беделін арттыра түсетіні 
сөзсіз. Ел үшін жасалған ерлік 
ешқашан ұмытылмайды, – деді 
Мемлекет басшысы.

Президент әскери қызметші­
лердің ержүрек батырлар мен 
даңқты бабалардың жолын абы­
роймен жалғастырып келе жатқа­
нын айтып, олардың Отан алдын­
дағы қызметтеріне табыс тіледі.

Шара барысында Мемлекет 
басшысына Қарулы Күштердің, 
басқа да әскери құрамалардың 
ұшақтары мен тікұшақтарының, 
жауынгерлік және арнаулы техни­
каларының жаңа үлгілері таныс­
тырылды.

Сонымен қатар Қасым-Жомарт 
Тоқаев авиабазадағы бірқатар ин­
фрақұрылымдық нысанды аралап 
көрді. Ішкі істер министрінің орын­
басары – Ұлттық ұланның Бас қол­
басшысы Еркін Ботақанов 
жауынгерлік тапсырмаларды өз 
деңгейінде орындау үшін базада 
барлық жағдай жасалғанын мәлім­
деді.

Содан кейін Президент әскери 
қалашықтың Даңқ залына барып, 
Құрметті қонақтар кітабына қол­
таңба қалдырды.

Авиабазаның Астана әуе айла­
ғында орналасуы жеке құрам мен 
техниканы қажет жеріне уақытылы 
жеткізуге мүмкіндік береді. Сон­
дай-ақ әуеден барлау жүргізу, зар­
дап шеккендерді эвакуациялау 
кезінде Ұлттық ұланның бөлімше­
леріне авиациялық қолдау көрсе­
теді.

«КҮШІМІЗ – БІРЛІКТЕ»

8-бет

2-бет

2-бет

+150  +300 +150   +220443,37 kzt 4,83 kzt474,49 kzt Ауа райыВалюта бағамы

БерлиндеБерлинде
танкісітанкісі
тұрған қазақтұрған қазақ

«Ғылымға қанша«Ғылымға қанша
қолдау жасалса да,қолдау жасалса да,
артық етпейді»артық етпейді»

ҰЛТТЫҚ ҰЛАННЫҢ ҰЛТТЫҚ ҰЛАННЫҢ 
АВИАЦИЯ БАЗАСЫ АШЫЛДЫАВИАЦИЯ БАЗАСЫ АШЫЛДЫ

АЗЫҚ-ТҮЛІК: АЗЫҚ-ТҮЛІК: 
БАҒА ЖӘНЕ БАҒА ЖӘНЕ 
БАҚЫЛАУ БАҚЫЛАУ 

Үкімет отырысының күн тәртібінде азық-
түлік тауарларының қоры мен бағасын 

реттеу мәселесі қаралды. Үкімет 
отырысынан кейінгі арнайы мәжілісте облыс 

әкімі Нұрлыбек Нәлібаев жауапты 
тұлғаларға бірқатар тапсырма берді. 

– Өңірде әлеуметтік маңызы бар азық-түлік 
тауарларының баға индексі 98,8 пайызды құрап, 
республикалық орташа көрсеткіштен 1,5 пайызға 
төмен қалыптасты. Қазіргі уақытта тауарлар мен 
қызметтерге баға деңгейі республикалық көрсет­
кіштен төмен болғанымен, оны тұрақты ұстап 
тұруға міндеттіміз. Бірінші кезекте нарықта ха­
лық тұтынатын тауарлардың қоры жеткілікті 
болуы қажет. Өткен жылдан бері көкөніс өсіруші 
шаруашылықтарды алдын ала 70 пайыз қаржы­
ландырып, форвардтық келісім-шарт жасау тәжі­
рибеге енгізілді. Енгізілген өзгерістерден және 
жүргізілген тауар интервенциясынан кейін көк­
өніс бағасы өткен жылдың сәйкес кезеңімен са­
лыстырғанда біршама төмен. Биыл да бұл бағыт­
тағы жұмыстар жалғасуы қажет, – деді аймақ 
басшысы.

Президент – ҚР Қарулы Күштерінің Жоғарғы Бас қолбасшысы 
Қасым-Жомарт Тоқаевтың қатысуымен Астана қаласында 

Ұлттық ұланның авиация базасының ашылу рәсімі өтті.

СЫНДАРЛЫ СӘТТЕГІ СЫР ХАЛҚЫНЫҢ ҚОЛДАУЫСЫНДАРЛЫ СӘТТЕГІ СЫР ХАЛҚЫНЫҢ ҚОЛДАУЫ
Қазір елімізде су тасқынына байланысты қалыптасқан күрделі жағдай барша 

жұртты алаңдатып отырғаны жасырын емес. Көлемі жағынан соңғы 80 жылдан 
бергі ең ірі табиғи апат болып саналатын ахуалға орай 10 аймақта төтенше 

жағдай жарияланып, шұғыл шаралар қолға алынды. Елдік пен бірлік сыналар 
қиын-қыстау кезеңде бүкіл ел болып ұйысып, су тасқынынан зардап шеккен 

өңірлерге қолдан келер көмегін көрсетіп жатыр. Осындай сындарлы сәтте 
қайырымдылық керуені алғашқылардың бірі болып Сыр елінен аттанды. 

Аймақтағы ірі мұнай компанияларының бірі – «Торғай-Петролеум» акционерлік 
қоғамының демеушілігімен ұйымдастырылған гуманитарлық көмекті әр өңірге 

өзіміз бастап баруға бел байладық.

ЖҮГЕРІ ЕГУДІҢ ЖҮГЕРІ ЕГУДІҢ 
ЖАҢА ТӘСІЛІЖАҢА ТӘСІЛІ

Аймақта алғаш рет тамшылатып суару 
технологиясымен жүгері өсіріледі. 

Мамандардың айтуынша, бұл тәсіл аяқсуды 
40 пайызға дейін үнемдеуге мүмкіндік 

бермек. Мамыр айының алғашқы 
онкүндігінде дән себіледі деп күтілуде.

Ф
от

о:
 А

ш
ы

қ 
де

ре
кк

өз
де

н



Айта кетейік, негізгі азық-түлік тауарлары
ның бағасын тұрақтандыру үшін ішкі саудадағы 
делдалдық тізбекті қысқарту және сауда үсте
месін 15 пайыздан асырмауды ұйымдастыру 
тапсырылған болатын. Арнайы комиссия әзірле
ген алгоритмге сәйкес бағасы өскен өнімдер 
бойынша мемлекеттік кірістер департаментінен 

алынған ақпарат негізінде талдау, мемлекеттік 
бақылау жүргізу белгіленген. Осы ретте, Қызыл
орда қаласы мен аудан әкімдеріне бағаны тұрақ
ты бақылауда ұстау міндеттелді.

Мәжіліс қорытындысымен «Байқоңыр» 
әлеуметтік кәсіпкерлік корпорациясына әлеу
меттік дүкендер мен бұрыштарда 19 әлеуметтік 
маңызы бар негізгі азық-түлік тауарының 
үздіксіз сатылуын қамтамасыз ету, әлеуметтік 

дүкендер қызметін жетілдіру бойынша нақты 
ұсыныс беру тапсырылды. Мұнан бөлек, об
лыстық ауыл шаруашылығы және жер қаты
настары, кәсіпкерлік және өнеркәсіп басқарма
лары облыстық сауда және тұтынушылардың 
құқықтарын қорғау департаментімен бірлесіп, 
белгіленген алгоритмге сәйкес делдалдық тіз
бекті қысқарту бойынша тиісті жұмыс жүргізуі 
қажет.

ОБЛЫС ӘКІМДІГІНДЕ

БРИФИНГ

Шиелі ауданында «Таң ЛТД» ЖШС қытайлық 
«Bayan Country Jiarun Agricultural Development 
CO» компаниясымен бірлесіп, 3000 гектар 
аумаққа жүгері өсіруді жоспарлап отыр. 

Облыс әкімінің орынбасары Ардақ Зебешев 
Шиелі ауданында болып, шаруалармен жүздесті.

– Өңірімізде өнеркәсіп саласын жандандыру 
жұмыстары жүргізілуде. Бұл жобалар Мемлекет 
басшысының ылғал үнемдеу технологияларын 
енгізу жөніндегі тапсырмасы шеңберінде іске 
асырылуда. Биыл осы мақсатта 1000 гектар алаң 
өңделеді, келесі жылы тағы 2 мың гектар тарты
латын болады. Жобаның бірінші кезеңінің құны 
– 3 млрд теңге. Әрі қарай компания жүгері өңдеу 
зауытын салуды жоспарлап отыр. Өндіріс іске 
қосылғанда тәулігіне 1000 тоннаға дейін өнім 
өңдеуге қауқарлы болмақ. Бұл өңір халқының 
тұрмыс сапасының жақсаруына септігін тигізбек, 
– деді облыс әкімінің орынбасары.

 Бүгінде 1000 гектар аумаққа тамшылатып 
суару құрылғысының магистральді құбырлары 
жүргізілуде. Қазір жұмыстың басым бөлігі 
аяқталған. Шаруашылық басында 20 техника, 65 
адам үздіксіз еңбек етуде.

– Біздің Сыр өңірі табиғатымен ерекше. Төрт 
мезгілі де шаруаға жайлы. Қол қусырып отырған 
жұрт жоқ. Аймақ тұрғындарының бір бөлігі ауыл 
шаруашылығын кәсіп етсе, енді бірі мал шаруа
шылығына машықтанған. «Таң ЛТД» ЖШС жү
гері егудің жаңа бағытын бастап отыр. Бұл облыс 
көлемінде бірінші рет жүзеге асуда. Ерекшелігі 
сол, суды үнемді пайдалану әдісін іске асырып 
көрмек ниеттеміз. Егістік жанынан арнайы су 
сақтау қоймасын салып жатырмыз. Бұл жерге 
соңғы рет 1978 жылы күріш егіліпті. Содан бері 
соқа салынбаған. Әбден тыңайып, бабына келген. 
Шаруашылық жұмысшыларынан бөлек, жергі
лікті тұрғындарды да жұмыспен қамтып отырмыз. 
Жұмысшыларға 350-400 мың теңге аралығында 
жалақы төленеді. Жұмыс аса ауыр емес. Техника
мен тегістелген соң бұта тамырларын қолмен 
жинап аламыз. Қытайлық компаниямен арнайы 
келісім-шарт жасастық. Қазір мамандар келіп, 
тәжірибе бөлісуде. Көктемнің соңғы айы біткенше 
дән себу жұмыстары толығымен аяқталады деп 
жоспарлануда, – деді «Таң ЛТД» ЖШС өкілі 
Сәкен Шағыртаев шаруашылық жұмысымен 
таныстырып.

Аймақ басшысының қолдауымен бизнесті 
дамыту бағыты бойынша 12 шақырым қашық
тыққа электр желісі жүргізілуде. Бұл «Бизнестің 
жол картасы» бағдарламасы бойынша жүзеге 
асуда. 

– Мемлекет басшысы Қасым-Жомарт Кемел
ұлының тапсырмасымен алдағы бес жылда су 
үнемдеу технологияларын өндіріске көптеп ен
гізу қарастырылған. Жалпы облыс көлемінде 
2030 жылға дейін су үнемдеу технологиясы ар
қылы егілетін егіс көлемін 27 мың гектарға дейін 
жеткізу міндеті тұр. 

Ауыл шаруашылығы өңір экономикасының 
негізгі саласының бірінен саналады. Оның ішінде 
жүгері – аймақтың табиғи ерекшелігіне, ауа райы 
мен топырақ құрамына бейімделген дақыл. Осы 
бағытта облыста бірнеше жоба әзірленді. Соның 
ішінде «Таң ЛТД» ЖШС-ның жүгері алқабы да 
бар. Шаруа қожалығына Шиелі ауданы аумағынан 
арнайы жер қарастырылып, қытайлық компа
ниямен бірлесе жүгері егу қолға алынып отыр. 
Бұған дейін Қазалы, Сырдария ауданында жаң
бырлатып суару арқылы жүгері егілген. Ал там
шылатып суару әдісі арқылы жүгері егу аймақта 
алғаш рет іске асып отыр. Әлемдік тәжірибеге 
сүйеніп, бұл бағыттағы жұмысты жүйелендіреміз, 
– деді облыстық ауыл шаруашылығы және жер 
қатынастары басқармасының басшысы Талғат 
Дүйсебаев.

Сыр өңірі кезінде жүгері егумен де аты елге 
белгілі аймақтың бірі болғанын өңір жұртшылығы 
жақсы біледі. Шаруалармен жүздескенімізде іс 
ілгерілеп келе жатқанын байқадық. Мамандар 
басты мәселе жерді тиімді пайдалану екенін 
айтады. Сонымен биыл талай жылдан бергі тоң 
жібіп, дарқан дала жүгері алқабына айналмақ.

Тұрар БЕКМЫРЗАЕВ,
«Сыр бойы».
Шиелі ауданы1-бет

Аймақ басшысы Сыр өңірін су 
басу қаупі болмағанымен, апаттың 
алдын алу шараларын, оның ішінде 
құзырлы органдардың дайындығын 
пысықтау өзекті мәселе екендігін 
атап өтті.

– Өздеріңізге белгілі, көктемгі 
су тасқынынан 10 облыста төтенше 
жағдай жарияланды. Тұрғын үйлер, 
кәсіпкерлік және әлеуметтік ны
сандар су астында қалып, елді 
мекендер арасындағы автокөлік 
жолдары жабылды. Бұл көлемі 
жағынан соңғы 80 жылдағы ең ірі 
табиғи апат болып танылды. Тас
қынның алдын алу мақсатында ме
нің тапсырмама сәйкес өңірлік 
штаб құрылып, су басу қаупі бар 29 
аймаққа 364 арнайы техника мен 

1102 адам күші бар 116 жауапты 
мекеме бекітілді. Сең жүру кезінде 
су шаруашылығы мамандары, тө
тенше жағдай саласының қызмет
керлері және жергілікті атқарушы 
органдар кезекшілік ұйымдасты
рып, Түркістан облысының шекара
сынан бастап Арал теңізінің құяр 
сағасына дейін мұздың қауіпсіз 
өтуін қамтамасыз етті, – деді 
Нұрлыбек Машбекұлы.

Су тасқынының алдын алудағы 
құзырлы органдардың дайындығы 
туралы облыс прокурорының 
орынбасары Нұрболат Дүйсенбаев 
хабарлама жасады. Облыс проку
роры Ризабек Ожаров жергілікті 
мекемелердің дайындығына қатыс
ты ұсыныс-пікірін жеткізді.

Мәжіліс қорытындысымен об
лыс әкімі алдағы 2024-2025 жылғы 
су тасқыны кезеңіне әзірлікті қазір
ден бастау қажеттігін ескертті. 
Осыған байланысты облыстық жұ
мылдыру дайындығы басқармасына 
су шаруашылығы нысандарына 
жұмыс тобы жүргізген зерттеу 
қорытындысымен ұсыныс енгізу 
тапсырылды. Қызылорда қаласы 
мен аудан әкімдері қажетті мате
риалдық-техникалық қорды жеткі
лікті мөлшерде жинақтап, су басу 
аймақтарына жақын аумақтарға 
шоғырландыруы тиіс. «Қазсушар» 
мекемесі су тасқынын басқарудың 
ұзақмерзімді стратегиялық жоба
ларын Су ресурстары және ирри
гация министрлігіне ұсынуға жа
уапты болмақ. Ал облыстық 

төтенше жағдайлар департаменті 
2024 жылдың 30 қарашасына дейін 
қала және аудан әкімдіктерінің аза
маттық қорғау қызметтерінің, күш-
құралдарының дайындығын және 
материалдық қорын тексеруі қажет. 

Еске салсақ, Сыр жұртшылығы 
су тасқыны болған аймақтарға 
белсенді түрде көмек қолын созуда. 
Республикалық қайырымдылық ак
циясына облыстың барлық мемле
кеттік мекемелерімен қатар, ірі 
кәсіпорындар мен компаниялар, 
меценаттар, партия және Қазақстан 
халқы ассамблеясының құрылым
дары, волонтерлер айрықша үлес 
қосты.  Қызылорда облысынан елі
міздің Қостанай, Батыс Қазақстан, 
Ақтөбе, Атырау, Солтүстік Қазақ
стан облыстарына 738 адам, 216 
арнайы техника жіберіліп, көмек 
көрсетілуде. «Торғай Петролеум» 
мұнай компаниясы 50 млн теңге 
көлемінде гуманитарлық көмек 
берсе, ауыл шаруашылығы тауар
өндірушілері 100 тоннаға жуық ақ 
күрішпен қамтамасыз етті. Қала 
және аудан әкімдіктері ұйымдас

тырған «Күшіміз – бірлікте» акция
сына облыстың жанашыр азамат
тары мен волонтерлер жұмылды. 
Жинақтау пункттері ашылып, су 
тасқыны басталғаннан бүгінгі 
күнге дейін Сыр өңірінен 150 млн 
теңгенің гуманитарлық көмегі 
жөнелтілді. 

Мұнан бөлек, облысқа Батыс 
Қазақстан өңірінен уақытша келген 
103 оқушы мен 10 жетекшісі «Қам
баш» олимпиадалар және қосымша 
білім беру орталығына орналасты
рылып,  5 мезгіл ыстық тамақпен 
қамтамасыз етілді. Ал Атырау об
лысының 100-ден аса тұрғыны Қы
зылорда қаласында орналастыры
лып, тиісті көмек көрсетілуде.

Облыс әкімінің
баспасөз қызметі

АЗЫҚ-ТҮЛІК: БАҒА ЖӘНЕ БАҚЫЛАУАЗЫҚ-ТҮЛІК: БАҒА ЖӘНЕ БАҚЫЛАУ

ӘРКЕЗ ӘЗІРЛІК ҚАЖЕТӘРКЕЗ ӘЗІРЛІК ҚАЖЕТ

Баспаналы болуға ниеттеніп жүрген 
жандар үшін қуанышты жаңалық. 

Елімізде «Наурыз» атты жаңа тұрғын үй 
бағдарламасы іске қосылды. Жаңа 

бағдарламаға барлық қазақстандықтың 
қатысуына мүмкіндік бар. Тұрғын үй 

бағдарламасына қатысуға өтінімдерді 
қабылдау 30 маусымға дейін жалғасады. 

Бұл туралы өңірлік коммуникациялар 
қызметінде өткен брифингте «Отбасы банкі» 
АҚ облыс бойынша филиалының директоры 
Әділжан Сәулебаев хабарлады.

– Мемлекет басшысы Атырауда өткен 
Ұлттық құрылтайда «Наурыз» атты жаңа тұр
ғын үй бағдарламасының іске қосылатынын 
хабарлаған болатын. Қазір жаңа бағдарламаға 
өтінім қабылдау басталып кетті. Өтінімдерді 
«Баспана маркет» порталына жолдауға бола
ды. «Наурыз» бағдарламасының негізгі шарт
тарына келсек,  алғашқы жарна  20 пайыздан 
басталады, азаматтардың барлық санаттары 
үшін несиелеу мөлшері 9 пайыз, ал әлеуметтік 
осал санаттағы жандар үшін 7 пайыздан 
басталады. Несиелеу мерзімі – 19 жыл. Бұл 
бағдарламаға барлық санаттағы азаматтар 

қатыса алады. Бағдарламаға қатысу үшін 
«Отбасы банкте» депозит шотын ашу керек, 
бірақ салым мерзімі ескерілмейді. Жинақ 
шотында кемі 1 млн теңге көлемінде қаражат 
болуы тиіс. Бұл қаржыны бағдарламаға қаты
суға өтініш берер алдында аударуға болады. 
Сондай-ақ кейінгі 5 жыл ішінде азаматтардың 
және оның отбасы мүшелері меншігінде тұр
ғын үйдің болмауы тексеріледі. Жаңа тұрғын 
үй бағдарламасы 8 жылға арналған. Осы 
уақыт аралығында еліміздегі 68 мыңға жуық 
азамат қоныс тойын тойлайды деп жоспар
лануда, – деді филиал директоры. 

ЖАҢА ТҰРҒЫН ҮЙ БАҒДАРЛАМАСЫНА ЖАҢА ТҰРҒЫН ҮЙ БАҒДАРЛАМАСЫНА 
ӨТІНІМ ҚАБЫЛДАУ БАСТАЛДЫӨТІНІМ ҚАБЫЛДАУ БАСТАЛДЫ

Облыс әкімі Нұрлыбек Нәлібаевтың төрағалығымен өткен 
мәжілісте су тасқынының алдын алудағы құзырлы органдардың 

дайындығы талқыланды.

ЖҮГЕРІ ЕГУДІҢ ЖҮГЕРІ ЕГУДІҢ 
ЖАҢА ТӘСІЛІЖАҢА ТӘСІЛІ

– Құрманбек Бәкірұлы, өңір үшін 
су тапшылығы мәселесі өзекті 
болып отырғаны белгілі. Бірақ сала 
мамандары мәселені шешудің ұтым­
ды жолы деп тек егістік алқаптарды 
қысқартумен шектеліп отырған 
жайы бар сияқты. Күріш алқап­
тарын азайту шынымен мәселені 
шеше ме?

– Кеңес одағы кезінде облыста 
күріш 100 мың гектарға дейін, тіпті 
одан да көп егілді. Ол кезде өнімділік 
көрсеткішін жоғары етіп көрсету үшін 
артығымен егетін. Ресми мәлімет 
бойынша 90-100 мың гектар болса, іс 
жүзінде 120 мың гектар деген сияқты. 
Менің институтта істегеніме 56 жыл 
болды. Кеңес одағы кезінен бергі та
рихы көз алдымда. Осы жерде тәжіри
беден өтіп, дипломдық жұмысымды да 
осында қорғадым. Содан бері еш жерге 
ауысқан емеспін. Жалпы бар өмірім 
осы күрішті зерттеуге арналды.

Бірақ біржақты пікір айтқым 
келмейді. Бұл дұрыс емес. Себебі, бәрі 
– өзгеріп жатқан дүние. Қазір жердің 
жағдайы да, ауа райы да басқа. Бұрын 
су тапшылығы мәселесі ондай өзекті 
болған жоқ. Қазір жаһандық жылыну 
процесі болып жатыр. Басқа да фактор 
көп. Оның барлығын жетік білмесең, 
әлдене туралы кесіп айту қиын. 
Проблеманың барлығын білемін деп 
айта алмаймын. Мысалы, бізде су 
саласының білікті мамандары бар. Ал 
менің мамандығым – селекция және 
тұқым шаруашылығы. 

– Десек те, аймақтың экология­
лық ахуалына күріш шаруашылы­
ғының әсері қандай?

– Облыс топырағы тұзданған. Мұн
дай жағдай өзге елдерде де көп кез
деседі. Көрші Қытайда миллиондаған 
гектар осындай жерлер бар. Сондай 
дамыған елдің өзінде халық қанша көп 
болса да, сонша тұзданған жер игеріл
мей жатыр. Бізге шетелден делегация 
көп келеді. Өзім де көптеген шетелде 
болдым. Мысалы, Қытайдың Ұйғыр 
автономиясынан делегация келгенде, 
олар күрішті мелиорациялық мақсатта, 
жерді жақсарту үшін егеміз деген еді, 
яғни, олар күрішті жердің тұзын 
шайып, басқа дақылдар егуге жағдай 
туғызу үшін егеді. Себебі күріш суда 

өседі. Су топырақтың бетіндегі тұзды 
ерітеді. Ол су кәріз жүйесімен ағызып 
жіберіледі. Бізде Кеңес одағынан 
қалған күріш ауыспалы егісінің жүйесі 
де солай. 

Жалпы біздегі суармалы жердің 
барлығы күрішке бейімделген. Соның 
ішінде күріш ауыспалы егісінің дақыл
дары болады. Негізінен жоңышқа. 
Кейіннен түйе жоңышқа, басқа да 
дақылдар шығып жатыр. Сондай-ақ 
тәжірибе ретінде әртараптандыру да
қылдары егілуде. Кейінгі кезде сұра
нысқа ие болғанымен, олардың көлемі 
әзірге көп емес. Қалай дегенмен, кү
ріштің орнын толық ауыстыра ал
майды. Себебі, бірнеше жыл күріш 
егілмесе, жеріміз қайта тұздануы 
мүмкін. 

Оған қоса, күріштің өзі – төзімділігі 
орташа болса да, суда өскендіктен, 
сенімді дақыл. Себебі, өнімділігін өзің 
бақылай аласың. Астықты өңірлер
дегідей жауын-шашынға тәуелді емес. 
Су жетіп тұрса, бізде күрішке жарық 
та, жылу да жетеді.

– Ал күріш алқаптары көлемінің 
аймақ үшін қалыпты нормасы бар 
ма?

– Бұрын 70-75 мың гектардан асыр
мау керек деп айтатынбыз. Біздің инс
титуттың ұстанымы бұрыннан солай 
болды. Бірақ кейін күріш егу стихиялы 
түрде болып кетті. Басшылықтың нұс
қауына, оған қоса халықтың сұраны
сына байланысты көлемі артты. Сөйтіп 
кейбір жылдары 90 мың гектардан 
асты.

Біз айтып отырған ауыспалы егістік 
алты, жеті, сегіз танапты деген сияқты 
әртүрлі болады. Облыста сегіз танапты 
егістік жүйесі қабылданған болатын. 
Алғашқыда ондағы күріштің үлес 
салмағы 62,5 пайызға дейін барған. Ол 
кезде жердің тұздануы аздау болды. 
Біртіндеп жердің тұздануы көбейіп, 
құнары төмендей бастады. Сөйтіп, 
күріштің үлес салмағы 37,5 пайызға 
дейін азайып, қалғанына жерді қал
пына келтіретін жоңышқа сияқты 
дақылдар егілді. 

Дегенмен Кеңес одағынан кейін 
басқа көп жүйе сияқты бұл да бұзылды. 
Суармалы жерлерді игеріп жатқан 
жекеменшік иелері күрішті көбірек 

егіп, тезірек пайда тапқысы келді. Сол 
үшін жердің құнарлылығын сақтамай 
екті. Бұрынғы ірі шаруашылықтар та
рап кеткен соң игерілмей, айналымнан 
шығып қалған жерлер болды.

– Күріш аймағымыз үшін негізгі 
дақыл екені белгілі. Бірақ ауыл ша­
руашылығы және жер қатынастары 
басқармасының ақпараты бойын­
ша, былтыр егілген күріштің 70 
пайыздан астамы ресейлік сорттар. 
Ал іс жүзінде отандық сорттардың 
үлесі 11 пайыздан аспайды екен.

– Күріш – негізі субтропикалық 
дақыл. Шығу тегі – Оңтүстік шығыс 
Азия аймағы. Әрі қысқа күннің дақылы 
саналады. Бұл жерде қысқа күн деге
німіз – күн мен түннің ара қатынасы. 
Мысалы, күн 12 сағат, түн 12 сағат 
болса, бұл – қысқа күн. Бірақ бізде 
жазда күннің ұзақтығы 16-17 сағатқа 
дейін созылады. Сондықтан субтро
пикалық аймақтардан әкелген сорттар 
бізде піспей қалады. Қытай, Вьетнам
нан гибридтік сорттар әкелініп жатыр 
ғой. Биылдың өзінде Вьетнамның 10 
сорты келді. Өнімділігі жоғары, мықты 
сорттар. Бірақ біздің жерде сынақтан 
өткізгенде піспей қалады. Бізде күн 
ұзақ болған соң пісу мерзімі ұзарып 
кетеді. 

Бұдан бөлек, біздің облыстың ауыл 
шаруашылығы ауыспалы егіске бейім
делген. Ал Қиыр Шығыс сияқты ай
мақтарда монокультура. Олар бір жер
ге жылдар бойы еге береді. Жүздеген 
жыл тек күріш егіп жатқан жерлер бар. 
Бірақ олар тыңайтқыш қолданады. 
Арасында соя сияқты дақылдар егіп 
тұрады. Тіпті ауа райы соған келетін
діктен, бір жылда үш рет өнім алатын 
жерлер де бар. Мысалы, Филипинде 
күріштен жылына екі рет өнім алады. 
Болмаса, күріштен бір рет өнім алып, 
екінші рет басқа дақыл егіп одан да 
өнім алып үлгереді. Себебі, оларда қыс 
болмайды. 

Ал өзіміздің сорттар немесе ауа 
райы бізге келіңкірейтін Жапония, 
Түркия, көрші Ресейдің сорттарының 
шығымы олардан әлдеқайда жақсы. 
Себебі өзімізде немесе климаты бізге 
ұқсас жерден шыққан. 

– Шетелден әкелінген тұқымдар­
ды өндіріске енгізу көрсеткіші жо­
ғары екені жиі айтылып жүр ғой. 
Бұл қаншалықты дұрыс?

– Сорт алмастыру, сорт жаңарту 
деген бар. Негізі шетелдерде бұрынғы 
сорттарды 7-8 жылда жаңасымен 
ауыстырып тұрады. Олар жаңа сорт
тарды көп шығарады. Себебі ғылымға 
көп көңіл бөлінгендіктен, нәтиже де 
көп. Жалпы әрбір жаңа сорт бұрынғы 
сорттан бір қасиеті жағынан, өнімділігі, 
сапасы немесе төзімділігі жағынан ар
тықшылығы 15 пайыздан кем болмауы 
керек. Өкінішке қарай, бізде олай емес. 
Шетелдің неше түрлі сорттары келуде. 
Қазір әкелмейтін жері жоқ. Тіпті көп
шілігі заңсыз жолмен, өздері әкеледі. 
Әйтпесе, Тұқым шаруашылығы жөнін
дегі заң бар. Оған сәйкес жаңа тұқым 
әкеліп егуге тыйым салынбағанымен, 
оны көбейтуге олардың құзыреті жоқ.

– Күріш шаруашылығында отан­
дық сорттардың үлесі жоқтың қасы 
болуына, өзімізден шыққан жаңа 
сорттардың өндіріске енгізілмеуіне 
не себеп?

– Басты себеп – ғылымға жеткілікті 
көңіл бөлінбеуінде. Мысалы, бүгінде 
біз – бірегей тұқым өндіретін жалғыз 
ғылыми-зерттеу институтымыз. Оған 
мекеменің өзінің ерекше рұқсаты бар. 
Бірегей тұқым өндіретін мекеме кім 
болса сол бола алмайды. Білікті маман
дар болуы керек. 

– Оқырмандарымызға түсінікті 
болуы үшін осы бірегей тұқым 
қалай дайындалатынына тоқтала 
кетсеңіз...

– Негізі тұқым шаруашылығы 
жүйесі Кеңес одағы кезінде жақсы қа
лыптасты. Айталық, күріш – өздігінен 
ұрықтанатын дақыл. Аталығы да, ана
лығы да бір гүлдің ішінде болады. 
Сондықтан басқа сорттармен шағы
лысуы өте аз болады. Қолдан будан
дастырылады. Бірегей тұқым алу үшін 

әуелі өсімдік таңдап алынады. Сосын 
оған қыс бойы анализ жасалады. 
Күріштің бір проблемасы оның ішінде 
қызыл дәнді күріш болады. Ол ара
ласып кетсе, сапасына әсер етеді. Та
маққа жеуге жарағанымен, түрі де ала-
құла болып шығады. Соны болдырмау 
үшін қызыл дәнді күріш, басқа сорттар 
алынып тасталады. 

Осылай іріктелген күріштің әрбір 
талы жеке егіледі. Солай бір өсімдік 
бір із болады. Орысша семя дейді ғой. 
Мұны ұрпақты сынау питомнигі дейді. 
Онда таза бір ғана сорт болады. Бізде 
аудандастырылған неше сорт бар, 
соның барлығы осылай жеке-жеке 
егіледі. Бір-біріне қосылмауы керек. 
Сумен ағып қосылып кетуі мүмкін. 
Сондықтан әрбір сортты әр атызға 
бөлек егеміз.

Мұнан соң егілген өнімді жинап 
алып, келесі жылы тағы егеміз. Оны 
көбейту питомнигі дейді. Оның өзін 
жаз бойы қадағалап, бас шығарған 
кезде сосын пісер алдында екі рет 
отаймыз. Басқа сорт болса түбімен 
жұлып, далаға шығарып тастаймыз. 
Оны ажырата білетін білгір мамандар 
үнемі сонда болуы керек. Олар да су 
кешіп жүреді солай. Кешеге дейін бұл 
жұмыстарға өзім де қатысып жүрдім.

Көбейту питомнигінен шыққан 
тұқым да көп болмайды. Әрі кетсе бір 
гектарға егіледі. Соны келер жылы 
тағы еккенде ол суперэлита болады. 
Осылай бірнеше жыл іріктеуден өткен 
суперэлитаны бірегей тұқым дейді. Біз 
сол бірегей тұқымды өндіруші меке
меміз. 

– Мұнан соң бірегей тұқым 
өндіріске жіберіледі ғой?

– Әрі қарай осы бірегей тұқымды 
біз элиталық шаруашылықтарға бере
міз. Ол статусты да кім көрінген ала 
бермейді. Мысалы, аймағымызда мұн
дай статус бірнеше ірі шаруашылық
тарда ғана бар. Біз 100 пайыз таза тұ
қымды соларға береміз. Олар әрі қарай 
оны барлық талабын сақтай отырып 
егіп, көбейтіп, аудандардағы жаппай 
тұқым шаруашылықтарына береді. Өз 
кезегінде жаппай тұқым шаруашылық
тары оны бірінші, екінші, үшінші 
репродукцияға дейін көбейтіп егеді. 
Ал тауарлы күріш егетін шаруа
шылықтар солардан алып егуі керек. 

Бұрыннан қалыптасқан жүйе осы
лай. Бірақ бұл – қол еңбегін қажет 
ететін, өте ауыр жұмыс. Бірнеше жыл
ға созылатын үздіксіз процесс. Тоқ
таусыз жүре береді осылай. Егер про
цесс тоқтап, бір тізбекті буын үзіліп 
қалса, зияны тиеді. 

– Демек, бұл жүйе сақталуы үшін 
ең алдымен қаржыландыру мәселесі 
өзекті ғой? 

– Әрине, қаржыландырмаса, біз 
бір-екі тізбекті буынды үзіп аламыз. 
Кейінгі кезде осы қаржыландыру 
мәселесі қиын болып кетті. Бөлінетін 
азғантай қаржы үшін институт үш 
жылдық жоба жасайды. Оны қорғап, 
ұтып алуы керек. Егер қаржыландыру 
тоқтаса, үш жылға дейін біз айтып 
отырған жұмыстар тоқтап қалады. 
Түрлі мәселелермен жүйе мүлде бұ
зылды. Институт басшылығы жиі ауы
сып, салаға қатысы жоқ адамдар бас
қарған кездер болды. Қазір біртіндеп 
бұрынғы жүйемізге қайта келдік. Бірақ 
кемшілік әлі де көп. Қаржыландыру
дан басқа да мәселелер жетерлік. 
Айталық, бұрын кадр саны 150 адамға 
дейін баратын іргелі институтта қазіргі 
таңда нағыз ғылыммен айналысып 
отырған он шақты адам ғана қалды. 
Институттың қазіргі жағдайын 
осыдан-ақ білуге болады.

Дамыған елдер жалпы ішкі өнімінің 
2-4 пайызына дейін ғылымды қаржы
ландыруға жұмсайды. Ал бізде ғылым
ның жалпы ішкі өнімдегі үлесі 0,13 
пайыз. Ол қаржының басым бөлігі 
министрліктің өзіне жұмсалады. Бұл 
ретте жалақы мәселесі бір бөлек. Одан 
бөлек, тікелей ғылымның өзіне де 
қаржы бөлінуі керек. Мысалы, Кеңес 
үкіметі кезінде ғалымдардың жал
ақысы көп болған жоқ. Бірақ керекті 
құрал-жабдық, қондырғының барлығы 

болды. Менің өзім мутагенезбен 
айналыстым. Сонда қымбат, сирек 
деген құрылғылардың, қажетті 
техниканың барлығы институтқа бе
ріліп тұрды. Қазір айтсаң ертегі 
сияқты. 

– «Маржан» күріші – әлемге аты 
шыққан сорт. Одан соңғы кезде 
біздің тауарөндірушілер бас тартып 
жатқанымен, ұзақ жылдар халық 
игілігіне жарап келеді. Оның сыры 
неде?

– Сорттың мықтылығы оның өмір
шеңдігінен көрінеді. Мысалы, Ресейдің 
«Саратовская 29» деген бидай сорты 
бір ғасырға жуық уақыттан бері егіліп 
келе жатыр. Демек өміршең деген сөз. 
Басқа сорттар пайда болып жатса да, 
әлі күнге дейін өндірістен шыққан 
жоқ. Мұндай мысал көп. «Маржан» 
сорты өндірістен алынып тасталса, 
мен ренжімеймін. Өйткені білемін, 
сорт ауысуы керек. Бірақ оған үйреніп 
қалғандар әлі бар екен. Дәмдік, басқа 
да көрсеткіштері жақсы сорт. Кейбір 
жақтың адамдары әлі күнге дейін бізге 
«Ақмаржан» керек дейді. «Маржан
ның» бір жақсы жері, бізде күріштің 
жағдайы әбден нашарлаған кезде де 
өнім берді. Сондай қиын кезде көп 
жігіттер «Маржан» бізді аман алып 
шықты дейді. «Маржан» тұзға да, 
біздің ауа райына да төзімді болып 
шықты. Өнімділігі де жаман емес. 

Бірақ қазір өндірістік мақсатта 
күріш егетіндер күріштің шыны түс
тілігі, өнімділігі деген сияқты қа
сиеттеріне мән береді ғой. Бұл жағынан 
кез келген сорт ескіреді. Әрқайсысы
ның өзінің заманы бар. 

– Сондықтан біз үнемі жаңа сорт­
тар шығарып тұруымыз керек қой?

– Шығарып жатырмыз да. Бірақ 
жоғарыда айтқанымдай жағдай бол
ғаннан кейін оған кадр да тапшы. 
Білікті мамандардың көбі кетіп қалды. 
Бәрін кадр шешеді ғой. Селекционер 
болу кез келгеннің қолынан келе 
бермейді. Білімің жетіп тұрса да, жүз 
жыл жұмыс істеп, бір сорт та шығара 
алмауың мүмкін. Себебі оған өзіңнің 
табиғи бейімің, интуицияң болуы 
қажет. Оған қоса көлемі де көп болуы 
керек. Саннан сапа шығады. Азғантай 
тәжірибеден сапалы нәтиже шығару 
қиын. Оны бізде түсіне бермейді. 
Жоқтан бар жаса, азғантай нәрседен 
бірдеңе шығар дейді. Мысалы, Қытай
да күрішті тамшылатып суаруға тәжі
рибе жасап көрген ғой. Сол кезде олар 
бірден 2 мың сортты сынақтан өткіз
ген. Бір қарағанда ақшаны далаға 
жұмсағандай көрінуі мүмкін. Бірақ 
оның нәтижесі кейін өзін жүз есе 
ақтайды. Бір кездері мен гибридтік 
күріш сортын жасап шығарған адам
мен дәмдес болғанмын. Бүгінде өмір
ден өтіп кетті. Сол кісі 20 жыл уақытын 
сарп етіп, ақыры үлкен нәтижеге жетті. 
Қытайдың өнімін екі есе көбейтті. 
Оны бүгінде әлемнің басқа да елдері 
үйреніп, қазір бізге де үйрете бастады. 
Сол кісіге қытайлар алтыннан ескерт
кіш қойса да артық етпейді. Ойлап 
қарасаңыз, 32 миллион гектар жердің 
өнімін екі есеге көбейткенде қандай 
болады? Үндістанда да күріш көлемі 
32 млн гектардай екен. Қытаймен 
шамалас. Біз 70-80 мың гектарды әңгі
ме қыламыз. Мен осы бойынша Пекин
де өткен бүкіләлемдік конгресске бар
дым. «Қанша егесіңдер?» дейді. 
Айтайын десем, ұяламын. Себебі олар
да миллионнан төмені жоқ. 

Сондықтан ғылымға қанша қолдау 
жасалса да, артық етпейді. Жаңа сорт
тар шығару, сорт жаңарту, күріш ша
руашылығын ғылыми тұрғыда одан 
әрі дамыту қашанда өзекті болып қала 
бермек. Бұл ретте қазіргі облыс әкімі 
Нұрлыбек Нәлібаевтың, жалпы аймақ 
басшылығының қолдауын да айта кет
кен жөн. Институтқа да арнайы келіп, 
жағдайымызды сұрады. Оң көзқарас 
танытып, кадр мәселесін шешу бо
йынша да шараларды қолға алуда. 
«Абзал және К», «Таң» секілді шаруа
шылықтар да өндіріс жағынан қаржы
лай, техникамен демеушілік көмек 
көрсетуде.

– Институт жұмысында қандай 
инновациялық жаңалықтар бар? 
Қазіргі ғылыми қызметіңіз қай 
бағытта? 

– Институттың Қытай, Вьетнам, 
Ресей деген сияқты шетелдермен де 
байланысы бар. Мысалы, мен қазір 
Ресейдің ядролық зерттеулер инсти
тутымен бірлесіп мутагенез бағы
тында, күріштің тұзға, қуаңшылыққа 
төзімді формаларын алу бойынша 
жұмыс жасаудамын. Сосын бірнеше 
жылдан бері өзіміздің Курчатовтағы 
Ядролық технологиялар паркімен де 
байланыстамын. Тұқым шаруашылығы 
бойынша да ауқымды жобалар бас
талуда. Институт жалпы әртараптан
дыру дақылдарымен, мысалы жүгері, 
бақша, майлы және техникалық дақыл
дарымен де айналысуда.

– Әңгімеңізге рақмет!

Сұхбаттасқан 
Биболат СӘТЖАН,

«Сыр бойы»

Құрманбек БӘКІРҰЛЫ: 

«Ғылымға қанша 
қолдау жасалса да, 
артық етпейді»

Белгілі ғалым, республикамыздағы күріш шаруашылығы сала­
сындағы жетекші селекционер, ауыл шаруашылығы ғылымдарының 
докторы, Қазақ Ауыл шаруашылығы ғылым академиясының кор­
респондент-мүшесі Құрманбек Бәкірұлы биыл мерейлі 80 жаста. 
Ол – Сыр салысының брендке айналуы үшін ұшан-теңіз еңбек 
сіңірген жандардың бірі. Бiрнеше күрiш сортының, соның iшiнде 
«Маржан» мен «Ару» түрлерінің авторы. 160-тан аса ғылыми 
еңбегi, бірнеше монографиясы жарық көрген. «Құрмет» орденiмен 
және бірнеше медальмен марапатталған. 

Құрманбек Бәкірұлы Алматыдағы Қазақ мемлекеттік ауыл 
шаруашылығы институтында білім алып, 1967 жылы оқуды бітірген 
соң бұрынғы күріш тәжірибесі станциясы, қазіргі Ы.Жақаев атын­
дағы қазақ күріш шаруашылығы ғылыми-зерттеу институтына 
жұмысқа орналасады. Дала академигі Ыбырай Жақаевтың есімімен 
аталатын іргелі мекемеге қызметке орналасқан соң Құрманбек 
ағамыз ғылымға шындап ден қойған. Мәскеудегі КСРО Ғылым 
академиясының Химиялық физика институтына аспирантураға 
түседі. Тынымсыз ізденіс нәтижесінде ғылыми жұмысын Қызыл­
ордада тәжірибемен ұштастырып, Қазақстанда бірінші болып күріш 
мутагенезімен айналысты.

Құрманбек Бәкірұлы тек күріш өсірумен ғана айналысып қойған 
жоқ. Одан бөлек Алматының ғалымдарымен бірлесіп картоптың 
популяциялық тұқым шаруашылығымен де шұғылданды. Егін 
алқабына дән себіліп, дала диқандары қызу жұмысқа кіріскен шақта 
ғалым ағамызға арнайы барып, ғылым, аймағымыз үшін өзекті 
күріш саласындағы тұқым шаруашылығы тақырыбында сұхбат­
тастық.

ТАҒЗЫМ

Майдан даласында талай 
қанды шайқастарды басынан өт­
кізген, жауға қарсы күресте ерен 
ерлік жасаған сондай жауын­
герлердің бірі – жаңақорғандық 
танкист Айтмағамбет Нақыпов. 
Ол 1945 жылы 16 сәуірде бас­
талған Берлин қаласын алу опе­
рациясына қатысып, фашизмнің 
ордасына бірінші болып енген 
нағыз жаужүрек батыр болатын.

Айтмағамбет Нақыпов 1942 
жылдың шілдесінде, 18 жасын­
да әскерге алынып, алдымен 
Ашхабадта, кейін Чкалов қала­
сында қысқа даярлық курсынан 
өтіп, майданға танкист болып 
кірген. 1943 жылдың мамыр 
айында ұлы шайқасқа кіріседі. 
Сол жылы жарақат алып, әскери 
госпитальға түссе де, қатарға 
қайта қосылып, қазан айында 
Черниговті, Днепр-Приютті, Бе­
льковцы жерін азат етуге қаты­
сады.

Соғыстың отты жылдарын­
да Кеңес Одағының маршалы 
И.Конев қолбасшылық жасаған 

1-Украин майданындағы 3-гвар­
диялық танк армиясының ерек­
ше полкінде «Т-34» маркалы 
№24 танк экипажында көздеуші-
атушы болады. Полк құрамын­
дағы бұл экипаж қуатты қарулас 
майдандастарымен бірге Смо­
ленск, Орел-Курск шайқаста­
рынан өтіп, Харьковті жаудан 
тазартты. Содан Житомир, 
Проскуров, Тернеполь, Львов 
арқылы Батыс бағытындағы 
шабуылды өрістете отырып, 
Синдомир шайқасынан кейін 
«Висла-Одер» операциясына 
қатысады. 

Айтмағамбет Нақыповтың 
экипажы алдыңғы қатардағы­
лардың бірі болып, шабуылмен 
Берлинге кіріп, Рейхстагті ат­
қылаған. Маршал Конев бас­
қарған 1-Украина майданының 
Проскурово-Берлин танк пол­
кінің №24 «Т-34» танкі генерал 
Шатиловтің 150-дивизиясы 
756-атқыштар полкінің жауын­
герлерін қорғады. Осы диви­
зиядан сержант Егоров пен қа­

тардағы жауынгер Кантария 
Рейхстагқа Жеңіс туын тікті. 
Бірақ бұл мүмкін болу үшін На­
қыповтың танкі жауған оққа 
қарамай, жанып жатқан қалаға 
кірді.

Оның танкісі 1943 жылдан 
Берлинге дейінгі талай қырғын 
шайқастардан аман өтіп, жау 
ұясын алғашқы болып атқы­
лағандықтан, кейін Рейхстаг 
түбінде ескерткіш ретінде тұ­
ғырға қойылған. Қазақ теле­
дидары 1985 жылы «Қазақстан 
Ұлы Отан соғысында» деген 
атпен түсірген көп сериялы де­
ректі фильмнің 38-сериясында 
Айтмағамбет те арнайы бей­
неленген. Сондай-ақ «Осво­
бождение» көп сериялы деректі 
фильмінде де қаһарман жауын­
гердің ерлігі суреттелген.

Белгілі ақын, Қазақстан Жа­
зушылар одағының мүшесі 
Адырбек Сопыбеков батырмен 
көзі тірісінде талай әңгімелесіп, 
оның жауынгерлік жолы, ерлігі 
жайлы көлемді деректі хикаят 
жазған.

Бұл туралы қаламгердің өзі: 
«Хикаят жазып, өзіне оқып бер­
генмін. Қолжазбаның соңына 
қызыл сиямен қол қойдырып 
алайын десем, ол кісі: «Қызыл 
сиямен қол қоймаймын, өйт­
кені қызылды көрсем қанды 
көргендей боламын» деп қара 
сиямен қол қойып берген еді. 
Сол қолжазба әлі сақтаулы. Бұл 
1985 жылы 10 қаңтар болатын» 
деп жазған.

Хикаяттың соңғы тарауы 

2015 жылы аудандық «Жаңақор­
ған тынысы» газетінде жарық 
көрген. Айтмағамбет Нақыпов 
экипаж мүшесі болған, от-жа­
лынға оранған жау ордасына 
алғаш болып кірген танк бір 
айдан кейін ескерткіш ретінде 
Рейхстаг қабырғаларының жа­
нындағы тұғырға орнатылыпты.

Танк экипажының төрт мү­
шесі де жоғары әскери мара­
патқа – Кеңес Одағының Ба­
тыры атағына ұсынылды. Бірақ 
Беларусь майданының қол­
басшысы маршал Жуков пен 
1-Украин майданының қолбас­
шысы маршал Конев арасын­
дағы келіспеушіліктерге байла­
нысты марапатқа ұсыну және 
комиссияның шешімі орындал­
май қалған.

Нағыз ерліктің үлгісін көр­
сетсе де, елеусіз қалдырған, ұсақ 
ұлттарды орыс жауынгерлерінен 
оздырмауға тырысқан мұндай 
мысал аз емес. Дегенмен, сол 
кездегі қолбасшылардың өзі 
қаһарман қазақ халқының май­
дандағы ерлігін сөзсіз мо­
йындаған. Мысалы, маршал 
К.Рокоссовский 1941 жылдың 
қарашасында Бауыржан Мо­
мышұлын шақырып алып, 
«бүкіл Қызыл Армияны біл­
меймін, менің армиямда полк 
командирі болған аға лейтенант 
сіз боласыз» деп ағынан жарыл­
са, генерал-полковник П.Ро­
маненко: «Қазақтар – кеңпе­
йіл, ақжарқын, ержүрек, батыр 
халық. Жауынгерлерім тек қа­
зақтардан құрылса, мен әрқа­

шан риза болар едім» деп сүйіс­
пеншілігін білдіріпті. Кеңес 
Одағының маршалы Г.Жуков 
өзінің «Естеліктер мен ой-толға­
ныстары» атты мемуарында тан­
кист, лейтенант К.Мәдиевтің 
взводы туралы сүйсіне жазады. 
Сібірде жасақталған Мәскеу 
түбіндегі дивизиялардың біріне 
генерал Белобородов басшылық 
етті. Ол: «Уверен, что только 
благодаря нашим сибирякам, 
да казахам и тюркам Поволжья, 
СССР смог отбросить немцев от 
Москвы!» деп жазды.

Сондықтан өз тарихымызды 
бүгінгі белес биігінен бағам­
дайтын кез жетті. Кейінгі кезде 
лайықты насихатталмаса да, 
Қазақстаннан қан майданға қа­
тысқан 82 мың танктің алдыңғы 
саптағыларының бірі Айтма­
ғанбет Нақыповтың танкісі бо­
латын. 

Сұрапыл соғыста 250 мыңнан 
астам танкист Одақ бойынша 
түрлі орден-медальға ие болса, 
оның 1142-сі Батыр атанған. 
Айтмағанбет Нақыповтың кеу­
десінде де 1-дәрежелі «Отан 
соғысы» орденімен бірге «Бер­
линді алғаны үшін», сондай-ақ 
Тула, Орел, Киев қалаларын 
азат еткені жөніндегі, басқа да 
жиырмадан астам орден-медаль 
жарқырап тұратын. Дегенмен, 
ең жоғары награда ақыры бе­
рілген жоқ.

Жеңіспен елге оралған Айт­
мағанбет бейбіт еңбекке ара­
ласты. Ұзақ жылдар су шаруа­
шылығы саласында еңбек етті. 
Ол 1998 жылы қаңтарда дүние­
ден өтті. Халқымызда «Ердің 
ерлігі – еліне мұра, ұрпаққа ұла­
ғат» деген даналық бар. Сұрапыл 
соғыста ел мен жер үшін қан 
төккен ұлт батырының ерлігін 
өскелең ұрпақтың жадында 
жаңғыртып, әрбір ісін ұмытпай, 
ұлықтау маңызды.

Биболат СӘТЖАН,
«Сыр бойы»

БЕРЛИНДЕ ТАНКІСІ 
ТҰРҒАН ҚАЗАҚ

ЖЕҢІС-79

Екінші дүниежүзілік соғыстың ақиқаты 79 жылдан 
бері айтылып та келеді, кейбір жайттардың құпиясы әлі 
де ашылған жоқ. Қалай болғанда да 1941-1945 жылдар 

аралығын қамтыған сұрапыл шайқастың шырғалаң тарихы 
мен шындығы толық зерттелді деп ешкім айта алмаса 

керек. Тәуелсіз Қазақстанның ұлттық құндылықтары үшін 
ол тарихты жаңаша зерделейтін мезгіл жеткен сияқты. 

Соғыстағы Қазақстанның алатын орны мен атқарған рөлі 
әлі айқындалып болған жоқ. Қызыл империя көсемдері ұсақ 

ұлттарды елегісі келмеді. Оларды орыс жауынгерлерінен 
оздырмауға тырысып бақты. Қазақтардың ерлігі ерен 

болғанымен, көп жағдайда марапат жағынан қағыла берді.

Әлемді шарпыған екінші дүниежү­
зілік соғыстың аяқталғанына биыл 79 
жыл. Қанша жыл өтсе де қан майдан 
салған жараның әлі жазылмағаны белгілі. 
Себебі әке мен бауырдан, асыл жардан 
айырылу кімге де болса оңай соққан 
жоқ. Дегенмен кейінгі ұрпақ бүгінгі 
бейбітшіліктің оңайлықпен келмегенін, 
жеңіс жолындағы аталар төккен тер мен 
ерен еңбектің салмағын бағамдай біледі 
деп сенемін. Мереке қарсаңында осы 
бір сұрапыл соғыстың бел ортасында 
жүріп, жеңісті жақындатуға үлес қосқан 
атам Нұрғали Әлиев жайлы жазуды жөн 
көрдім.

Атам Қармақшы ауданына қарасты 
қазіргі Тұрмағанбет ауылында дүниеге 
келген. Жеті жылдықты бітірісімен, 
1942 жылы наурыз айында әскер қата­
рына алынып, Аягөз қаласында жатты­
ғудан өтеді. Сол жерден ұрыс даласына 
аттанған ол Смоленск қаласында жаяу әс­
кер қатарында болады. Жан алысып, жан 
беріскен соғыста бір айдай госпитальда 
емделген. Мұнан кейін қолбасшы Мале­
новский бастаған 94-дивизия 3-батальон­
ның 8-ротасына жіберіледі. 

Атамның нағыз қан майданға ара­
ласқан тұсы осы болатын. 1945 жылдың 
тамыз айында шығыс шекарасына қа­
рай жылжыған дивизия Мукден, Цици­
кар, Жэхэ, Дайрен, Порт Артур қала­
ларын жапон басқыншыларынан азат ету 
жолында күреседі. Оған Кеңес Одағының 
Жоғарғы қолбасшысы Сталиннің алғыс 
хаты берілді. Хатта: «Н.Әлиевке Хайлер 
қаласы маңындағы соғыста үлгілі әскери 
іс-әрекеті үшін берілді» делінген. Бұл хат 
әлі күнге дейін сақтаулы тұр. 

Кеңес Одағы жеңіске қол жеткізген 
соң, Жапониямен бітім-шарт жасалады. 
Десе де, атам әскер қатарынан 1947 
жылы босайды. Жеңісті сол жақта қар­
сы алады. Елге оралғаннан кейін бейбіт 
өмірге етене араласып, туған ауылда 
қызмет жасайды. Колхозда есепші, Жо­
салы теміржолы бойында жұмысшы 
болды, күріш екті. Ірі қара фермасында 
завхоз, бригада есепшісі болып, зейнетке 
шығады. Осындай жауапты қызметтерді 
атқара отырып, қоғамдық жұмыстарға 
да белсене араласқан ол  жергілікті «Да­
уылкөл» ауылдық кеңесіне депутат болып 
сайланды, халық қалаулысы ретінде оның 
атқарған жұмысы бір төбе. 

Соғыс жылдарынан бастап алған 
марапаттарын санамаласа, Смоленскі­

де болған барлауда тапсырманы ой­
дағыдай орындағанына «Ерлігі үшін» 
медалін иемденсе, соғыс аяқталған соң 
«Германияны жеңгені үшін», «Жапония­
ны жеңгені үшін» медальдарымен мара­
патталған. 

Сондай-ақ ТМД мемлекеттері бас­
шылығының кеңесі шешімімен 1995 жылы 
26 мамырда Кеңес Одағының маршалы 
Жуков медалімен, Жеңістің 55 жылдығы 
құрметіне «Соғыс ардагері» белгісімен, 
«Кеңес Одағы Қарулы күштерінің 70 
жылдық медалімен», Жеңістің 40, 50 
жылдығы және ІІ дәрежелі «Отан со­
ғысы» орденімен де марапатталды. 2000 
жылы Жеңістің 55 жылдығына орай 
Президенттің құттықтау хатын алды. Ал 
бейбіт күнде атқарған еңбегі үшін 1984 
жылы «Еңбек ардагері» медалін иеленген. 
Мұның барлығы − көрсетілген құрмет, 
оның еңбегенің бағаланғаны.

Ақын З.Дәулетбаев өзінің «Жағаң 
жыр, Сұлу Сыр» кітабындағы «Арда­
герлерге арнау»  өлеңінде:

− Қорғады Отан шығысын
Алтын менен күмісін.
Әлінің ұлы Нұрғали –
Ардагердің бірісің, –

деп жыр жолдарын жолдаған болатын.
Атамның өмірдегі болмысы көз ал­

дымда  ширақ қимылымен, балаларына 
және немерелеріне деген кіршіксіз адал 
қамқорлығымен қалды. Жарқын да жылы 
жүзін, әрқайсымызға төккен мейірімі 
мен шуағын ұмыту әсте мүмкін емес. Ел 
алдында да абыройы биік, беделі нық еді. 
Оның ғибратты ғұмыры – бүгінде көпке 
үлгі, кейінгіге өнеге болса, ал, біз үшін 
тау тұлғалы, қажымас қайраттың иесі. 
Барлық жанның жүрегінде көпшіл, кең­
пейілді, адал мінезімен сақталған атам 
80 жасында, яғни, 2004 жылдың 4 қара­
шасында дүниеден озды.

Саналы ғұмырында ұрпақ тәрбиесіне 
ерекше ден қойған атамыз Нұрғали мен 
әжеміз Шахар екеуі 4 ұл, 2 қыз тәрбиелеп 
өсірді. Бүгінде ұлдары ұяға, қыздары 
қияға қонған. Олардан тараған 20 немере, 
35 шөбере де тәуелсіз елдің азаматтары 
болып өсіп келеді. «Адам ұрпағымен мың  
жасайды» деген осы болар. Біз атамызбен 
мақтанамыз, оны еш ұмытпаймыз, 
жадымызда асыл бейнесі мәңгі жаңғырып 
тұрмақ. 

Мейрамгүл ДАУЫЛБАЙҚЫЗЫ,
«Сыр бойы».

Өткен ғасырдың сексенінші жыл­
дарының басы болатын. Алматыдағы 
жоғары оқу орнын аяқтап келген, бі­
рер жыл тәжірибе жинақтап үлгер­
ген, қысқасы, оң-солын ептеп тани 
бастаған жас маманбыз. Қызылорда 
облыстық комсомол комитетінің 
идеология бөліміне меңгеруші қыз­
метіне енді бекітілген кезімде өзім­
нен кейінгі бауырласым, жаныма 
ерекше жақын қарындасым Сәуле 
тұрмысқа шығатын болды. Хабар ма­
ған да жетті. Ішімнен қатты жақсы 
көретін қарындасымды ешкімге қима­
ғандаймын, «кім екен, неге асықтырды 
екен?» деп сұрау салып жатырмын. 
Ауылдағы ағам Елтай «бізге алыс 
емес, қырғызалы руынан» деп бір қой­
ды. «Қырғызалы үлкен ел ғой, оның 
ішінде кімнің баласы екен?» деп, 
одан бетер сұрақты жаудыра түстім. 
«Мына «Келінтөбе» кеңшарында ди­
ректордың орынбасары болып істей­
тін Әбусейіт деген кісінің баласы, 
аты Айдар деді ме» деп, Елтай ағам 
жағдайды тереңірек түсіндірді. 

Осы кезде ойыма орала кетті. Бір 
жолы облыстық ауыл шаруашылығы 
басқармасының ұйымдастыруымен 
Қызылорда қаласында үлкен жиын 
өткен-ді. Мен облыстық комсомол 
комитетінің атынан осы жиынның мә­
дени іс-шараларына қатысқан едім. 
Жаңақорған аудандық комсомол ко­
митетінің бірінші хатшысы Рысбек 
Мәмбетов мені бір топ қонақтармен 
таныстырды. Солардың арасында 
осы Әбусейіт Қалдыбекұлы ағам да 
бар болатын. Әлі есімде, «сен Шахан­
байдың жиені деп естідім, демек, мен 
саған нағашы болам» деп, Әбекең 
күле сөйлеп еді. Мен басымды изеп 

жатырмын. Әзілқой Рысбек дос «Жол­
тай менің қайным ғой, бұлар шетінен 
мықты» деп қалжыңды онан бетер 
қыздырған. 

Міне, енді сол кісімен құда бол­
мақшы екенбіз. Қарындасымды сол 
үйге келін етіп ұзатпақпыз. Бір жағы 
таныс ел деп қуансақ та, қарындасым 
әлі жас қой деп іштей қимастық сезім 
де бар еді бойда...

Екі жас бір-бірін ұнатқан соң, 
олардың көңіл шешімі бізге заң, әрі 
соза беретін не бар? Осылайша, «Ке­
лінтөбе» ауылына Елтай ағам бастап, 
мен қостап, тойға да бардық. Жылы-
жылы сөздер айттық. Екі жасқа жақсы 
өмір, бақытты болашақ тілеп, ауылға 
қайтқанымыз күні кеше ғана сияқты 
еді. Арада талай жылдар жылжып 
өте шығыпты-ау, ә? Қазірде Айдар 
мен Сәуле екеуі үш ұлынан бірнеше 
немере сүйіп, бақытты ғұмыр кешуде. 

***
Қызылорда қаласынан Алматыға 

қоныс аударғанша, 1990 жылға де­
йін әртүрлі қызметте болдым. Ком­
сомол жетекшісі, облыстық га­
зеттің бөлім басшысы, Қазақстан 
Журналистер одағы облыстық бөлім­
шесінің хатшысы, қалалық кеңеске 
депутат та болған жағдайымыз бар. 
Құдам Әбусейіт аға қалаға сол жыл­
дары жиі-жиі келетін. Келген ке­
зінде басқа жаққа бармайды, дереу 
біздің үйге тоқтайды. Жарым Ботакөз 
Шазындақызының шын ықыласы­
мен әзірлеген дәмді асын жеп алып, 
содан соң жата-жастанып әңгімеле­
семіз. Ол кісі әңгіменің майын та­
мызатын. Қандай оқиға болмасын, 
тыңдайтындай етіп баяндаушы еді. 

Сондай әңгімелесу сәттерінде оның 

өмір жолымен де жете таныстым. 1945 
жылы армия қатарына шақырылып, 
қырғын соғыстың соңғы ұшқындарын 
көргенін, адамдардың ауыр жарақат 
алуы мен есінен тануы жағдайларын, 
тіпті туған-туыстарын танымай қа­
луы сияқты жан түршігерлік жағ­
даяттарды баян еткенде денем тітір­
кеніп кетуші еді. Елуінші жылдары 
Қазалыдағы техникумға түсіп, оны 
ойдағыдай аяқтап, есепшілік маман­
дықты игеріп, еңбек майданына ара­
ласады. Содан бергі аралықтағы еңбек 
жолы Жаңақорған өңіріндегі шар­
уашылықтармен тығыз байланысты 
екен. Жай маманнан бас маманға 
дейін, ферма қызметкерінен ферма 
басшысына дейін, кеңшардың қатар­
дағы қызметкерінен кеңшар дирек­
торының орынбасарына дейін қалай 
сатылап өскенін асықпай, баппен 
баяндап отырған сәті бүгін де көз ал­
дымда. 

Жалпы Әбусейіт Қалдыбекұлы 
туралы сөз қозғағанда қандай елеулі 
қырларын ерекшелеп айтуға болар 
еді? 

Ең алдымен, ол – қандай жұмыста 
болмасын, өзіне жайлы жер іздеп, 
бұқпантайлап-бұғып емес, керісінше 
әділетсіздіктерге қасқая қарсы тұрып, 
күресе білген қайсар мінез азамат. Кім 
біледі, осындай тік мінезі екінің біріне 
ұнамаған да шығар? 

Екіншіден, ол өзінің алған біліміне 
сәйкес, саланы жетік білетін маман 
ретінде айналасына құрметті жан 
болғаны да шындық ауылынан алыс 
кете қоймайды. Көп білетіндер, әдет­
те, қылтың-сылтыңға көне бермейді, 
сосын да кейбір «жылпос» замандас­
тары «аяқтан шалуды» ойластырған 
да болар? 

Үшіншіден, Әбекең жақсы отбасы 
иесі болды, өзі таңдап қосылған жары 
Зұлфия Төлепбергенқызына өмір 
бойы құрметпен қарады, екеуі тату-
тәтті ғұмыр кешіп, бірнеше ұл-қыз 
тәрбиеледі, олардың бәрінің жақсы 
білім алуына мүмкіндік жасады. 

Төртіншіден, Әбусейіт аға тек 
өз отбасын ғана ойлап қойған жоқ, 
жалпы әулеттің абыройын көтеруге, 
туған ауылының беделін арттыруға да 
зор үлес қосқанын көзкөрген заман­
дастары жақсы біледі деп ойлаймыз. 

Айта берсек, Әбусейіт Қалдыбек­
ұлының қадап айтар қадір-қасиеті 
таусылар ма? Міне, өзі өмірден өтіп 
кетсе де, артындағы елі оның атқарған 
еңбектеріне тиісті баға беріп, өзін 
сағына іздеп жатыр екен. Соның бір 
көрінісі – өмірінің аяғына дейін өзі 
тұрған кеңшардағы үлкен бір көшеге 
есімі беріліп жатқандығы. Көшенің 
атын алуға бастамашы болған Әбу­
сейіттің інісі Зұлхарнайдың ұлы 
Анарбай Қалдыбеков.

Соңғы демі біткенше еліне қызмет 
етіп, халқымен бірге болған асыл аза­
мат Әбусейіт Қалдыбекұлының есімі 
мен еңбегі халқы барда, артында қал­
ған есті ұрпақтары барда ешқашан 
ұмытылмақ емес. 

Жолтай ЖҰМАТ, 
жазушы-драматург, 

Қазақстанның еңбек сіңірген 
қайраткері, «Роман&Драма» 

халықаралық әдеби журналының 
бас редакторы 

ЖАПОН ЖЕРІНДЕ 
ЕРЛІК 
КӨРСЕТКЕН

АБЫРОЙЛЫ 
ҒҰМЫР КЕШКЕН АЗАМАТ

Ашығын айтқанда, мен бұл кісі жайлы бұрын да аз-кем естуші 
едім. Танитын тұстастары «өте батыл, тура айтатын, ештеңеден 

тайсалмайтын» қасиеттерін тілге тиек етіп отыратын. Егер әр нәрсені 
өз атымен айта алатын болса, демек, жағымпазданудан аулақ жан 

болғаны ғой. Тап осындай қасиеттер біздің қоғамға әсіресе керек 
емес пе? Сыртынан біліп жүрген кезімде көкейде осындай ойлар түйіп 

жүретін едім. 

РУХАНИЯТ

Менің әкем 1914 жылы 
5 мамырда қазіргі Жалағаш 
ауданының Мырзабай ахун 
аулында өмірге келген. Ол 
кезде бұл жер 18-ауыл деп 

аталған. Кеңес дәуірі кезінде  
Қазақстанның ХХ жылдығы 

атындағы колхоз болды.

Әкем анасынан бес жасында 
қалып, нағашыларының бауы­
рында өскен. Нағашы атасы Әбет 
кезінде би, болыс болған кісі 
екен. Кейін ол кісілер баланың 
оқуына өкімет жәрдемінің кө­
бірек тиетінін біліп, детдомға 
берген. Шынымен де балалар 
үйінің көмегімен әкем 1930 
жылы Алматыға барып, құры­
лыс техникумына оқуға түскен. 
Бірақ оң-солын танып қалған 
жігіт әкесінің қасында болуды 
қалап, оқуын бітірмей ауылға 
қайта оралады. Сөйтіп, Қар­
мақшы ауданына қарайтын 
«Мәдениет» колхозында ең­
бекті ұйымдастырушы болып 
жұмыс бастайды. Сол кезде он 
жеті жаста екен. Оқу бітірме­
се де сауатты, пысық, жауап­
кершілікке берік жас жігітті 
басшылар аудандық комсомол 
комитетіне шақырып, тағы бір 
жылдан соң аудандық кәсіп­
одақтар кеңесі хатшылығына 
алады. Осы жерден аудандық 
атқару комитетінің жауапты 
хатшылығына ауыстырылады. 
Одан шаруашылық жұмыста­
рына да араласады. Сөйтіп жү­
ріп, қалай да жоғары оқуға тү­
суім керек деп алдына мақсат 
қояды. Бірақ оқуға түсу де оп-
оңай емес. Ақыры, 1935 жылы   
Алматыға аттанып, бірден Те­
мірбек Жүргеновтің алдына 
барады. Сол кезде Жүргенов 
Қазақстанның Халық ағарту ко­
миссары екен. Ол кісі әрі жер­
лес, әрі талапты жігіттің қолына 
тілдей хат жазып, сол жылы 
ашылып жатқан «Советтік жур­
налистика» институтына жібе­
реді. Осы хатпен бірден оқуға 
түсіп кетеді.

Ауылда оқыған, орысшаға 
олақтау балалар үшін оқу қиын 
соғады. Бірақ әкем талантты 
кісі, үйренем деген нәрсесін тез 
меңгере алады, жады күшті. Өзі 
осы кездерді еске алғанда орыс­
ша сабақтарды толық түсінбесем 
де үтіріне дейін жаттап алып 
айтып беретінмін дейтін. Сөй­
тіп, институтты беспен бітіріп, 
жолдамамен өзіміздің облыстық 
«Ленин жолы» газетіне келіп, 
жауапты хатшы болады. Осы­
лайша, әкемнің журналистика 
саласында алғашқы еңбек жолы 
«Ленин жолынан» басталыпты.

Әкем 1938 жылы әскерге 
шақырылады, екі жылдан соң 
елге оралып, облыстық партия 
комитетінің нұсқаушысы бо­
лып тағайындалады. Маман 
тапшы кез, ал әкем жас та болса 
оқыған және партия қатарына 
өткен. Сондықтан жиырма ал­
ты жасында-ақ осындай жо­
ғары қызметке барған. Одан 
соң Қазалы аудандық партия 
комитетінің бөлім меңгеруші­
лігіне жібереді. Бұл соғыстың 
кезі, бірақ елге еге болатын ма­
ман да керек. Сондықтан әкем­
ді соғысқа алмаған, қай жерде 
қиын қызмет болса, сонда жібе­
ріп отырған.

1944 жылы басшылар ол 
кісіні республикалық «Социа­
листік Қазақстан» газетінің бө­
лім меңгерушілігіне бекітеді.

Осы қызметтен әкем Мәскеу­
дегі Жоғарғы партия мектебіне 
жіберіледі. Үш жылдық осы оқу­
дан кейін 1948 жылы «Социа­
листік Қазақстан» газеті редак­
торының орынбасары болады. 
Себебі журналистика инсти­
тутын бітірген, сондықтан әкемді 
коммунистік идеологияның 

авангарды, журналистика сала­
сына серпін беретін маман 
деп таныған. Шынында ол кісі 
күндіз-түні жұмыс істеген. Не­
гізі редактор Қасым Шәріпов 
Орталық комитетте де қызмет 
істеген, ол кісі тіпті редакцияда 
отырмаған. Сондықтан барлық 
жұмысты әкем атқарып жүріпті.

Әкем соғыстан соң үйлен­
ген. Осы кезде анамыз екеуі Ал­
матыға көшіп барып – Мұхтар 
Әуезов, Есмағанбет Ысмайлов, 
Әнуарбек Үмбетбаев, Шолпан 
Жандарбекова секілді ұлты­
мыздың мәдениеті мен өнері­
нің әйгілі өкілдерімен бір көп­
қабатты үйде көрші тұрыпты.

Соғыстан кейінгі жылдар 
ғой, анамыздың айтуынша, ол 
кісілер жас болып ойнап-күлуге 
уақытымыз болмады дейді. Ая­
дай екі бөлмеде әкемнің екі қа­
рындасы, екі інісі, біздің үйдің 
тұңғышы Мария апам – жеті 
жан емін-еркін тұрыпты. Сол 
заманда адамның пейілі кең бол­
ған. Қазір екі бөлмеге жеті жан 
сыймайды.

1954 жылы әкемді Орталық 
комитет Оңтүстік Қазақстан об­
лыстық партия комитетіне қыз­
метке жібереді. Мал төлдету, 
мақта терімі, қыстың дайындығы 
деген секілді Шымкенттегі шы­
мырлаған еңбектің ортасына 
түскен әкем күндіз-түнім тыным 
таппапты. Ол кісі өкіл болып 
барған шаруашылық ылғи бірін­
ші орынға шығып отырыпты. 
Өзіне де, өзгеге де өте талапшыл 
болыпты.

Бірде мақталықты аралап 
келе жатқан совхоз директоры 
атынан оңбай құлап түсіп: 
«Жарқынбаев-ай, көрсететініңді 
көрсеттің-ау!» деген екен. Ел 
ішіндегі осындай сөздер әкемнің 
еңбекке деген қатынасының 
көрсеткішіндей.

Мен осы Шымкентке бар­
ған жылы өмірге келіппін. Көп 
ұзамай Қазақстан ОК-нің бірін­
ші хатшысы Жұмабай Шаяхме­
тов те Шымкентке обкомның 
бірінші хатшысы болып келіпті. 
Ол кісінің өз ойын ашық ай­
тып, ел мүддесін көздейтін әре­
кеттері КСРО басшысы Н.Хру­
щевке жақпаса керек. Оның 
Шымкентке ауысуы сол ұлтжан­
дылығының «жазасы» екен. Бұ­
рын Алматыда жиындарда кез­
десіп жүретін әкем осы кезде 
Жұмабайды үйіне шақырып шай 
береді. Сонда сол кісінің зайыбы 
Мария бір жасқа толмаған ма­
ған қымбат тауардан көйлек, 
помбархыттан кәстөм-шалбар 
тіктіріп әкеліпті. Ал Жұмабай 
атамыз қолына алып, өс, өн, 
еліңе қызмет жаса деп батасын 
беріпті.

Шаяхметовтің батасын алған 
баламын ғой, сонау 1989 жылдан 
бері Қызылорда қалалық пар­

тия комитетінде нұсқаушы, 
облыс әкімінің көмекшісі, об­
лыстық пошта байланысы меке­
месінің бастығы, облыс әкімі 
аппаратының басшысы, облыс­
тық ішкі саясат департаменті 
директоры, қала әкімі аппара­
тының жетекшісі секілді біраз 
қызметтер атқарып, Жұмабай 
ата айтқандай елге қызмет еттік.

Сөз ретінде әңгімені алға 
оздырдым. Енді кейін оралайын, 
әлгі Хрущев Шымкентке, төмен 
қызметке жібере тұра Шаяхме­
товтің соңына түсуін жалғас­
тырады. Сөйтіп, өз арызымен 
қызметтен кетуге жеткізеді және 
оның кадрларын да қудалай 
бастайды. Осы уақытта, яғни, 
1955 жылы әкем Мәскеуде Жо­
ғарғы партия мектебінде бірге 
оқыған Қызылорда обкомының 
бірінші хатшысы Мухамедгали 
Сужиковпен хабарласып, ол кі­
сінің мақұлдауымен облыстық 
«Ленин жолына» редактор бо­
лып келеді.

Әкем аймақтың ата басылы­
мына көп еңбек сіңірді. Келісі­
мен Сужиковтің қолдауымен 
редакцияны кеңейтіп, бірнеше 
бөлме қосып, журналистердің 
жағдайын көтергенін айтып 
отыратын. Мұрағаттардан: 
«З.Жарқынбаев редактор болған 
жылдары газет тиражы 8900-ден 
15000-ға жетті» деген деректерді 
кездестіруге болады. Бұл да 
әкемнің баспасөз саласындағы 
тынымсыз жұмыстарының дә­
лелі.

Әкеміздің сұсы бар, кей-
кейде қатал мінезін де көрсетіп 
қояды. Біздің анамыз Балқия 
ерінің сондай мінезінің тігісін 
жатқызып, ашуының уытын өзі 
қабылдап, ағайын ішіндегі ауыз­
бірлікке сызат түсірмей оты­
ратын ақылды адам. Жауапты, 
қарбалас жұмыс үстінде жүретін 
әкеме әрдайым қолдау болып, 
үйге келген қонақтарға жоқты 
білдірмей, барды бөліп беріп 
отырған.

Бірде Алматыға ел жақтан 
бір сыйлы кісі келіп қалады. 
Әкем іссапарда жүрсе керек. Ол 
кезде үйдесің бе, түздесің бе деп 
сұрап отыратын қалта телефоны 
түсінікте жоқ зат. Сонда аяқасты 
келген кісіге асып беретін ет, 
алдына қоятын дәмді ас таппай 
қалған анамыз үстіндегі әдемі 
киімін сатып жіберіп, әлгі кісіні 
қонақ қылып шығарып салған 
екен.

Біз қаладағы Некрасов көше­
сінен жер үй салып алғанбыз. 
Бұл көше қазір Зейнолла Жар­
қынбаев болып әкемнің атымен 
аталады.

Осы үйімізге ауылдағы туыс­
тардың балалары келіп жатып 
оқитын. Бір жылдары үйде он 
екі бала болды. Дастарханға 
сыймай, екі кезекпен отыратын­

быз. Сол кездерде анамның бір 
қабақ шытқан сәті болған емес. 
Ал әкем: «Мен ірілендірілген 
колхоз төрағасымын» деп әзіл­
дейтін.

Біз осылай көпшіл болып 
өстік. Әкеміздің мүмкіндігі бол­
са да бізді басқа жұрттың бала­
сымен бірдей қылып ұстады. 
Елден ерекшелемеді. Әкеміздің 
сол бір тәрбиесінің үлкен өмір­
де көп пайдасын көрдік. Қызме­
тімізді адал атқарып, аста-төк­
тікке үйір болмадық.

Біз әке-шешемізден сегізбіз. 
Әкеміз әр кезде бізбен, бала­
ларымен бірге болуға уақыт 
бөлетін. Тырнағымызды, ша­
шымызды алдыртатын. Таза 
жүруімізді, үстіміздегі киімнің 
жарасымды болуын қадағалай­
тын. Бала кезімізде де, кейінгі 
кездерде де әкем «ауызбірлікті 
болыңдар» деген сөзді жиі ай­
татын. «Қол жұмылмай жылын­
байды» дегендей, расында ауыз­
бірлік болмаса жылылық та, 
жақсылық та жоқ. Мен әкемнің 
осы сөзін өмірдегі өзімнің басты 
ұстанымдарымның бірі деп бі­
лемін. Сонымен бірге еңбектің 
өнбегі туралы еске салып оты­
ратын. «Еңбекке ебі жоқтың еш­
кімге себі жоқ» демеуші ме еді, 
әкеміз бізді еңбекке, көпшілдік­
ке тәрбиеледі.    

Ол кісі табиғат аясына шық­
қанды сүйетін, аң аулауға құ­
мар болатын. Менен үлкен ағам 
Хайрулла екеумізді ертіп ала­
тын. Бала кезімде бойға сіңген 
дағдыны бүгінде өзім де жал­
ғастырып, аңға шығып, табиғат­
ты аралап қайтуға аңсарым ауып 
тұрады.

Сондай-ақ ең бір жақсы кө­
ретіні – есіктің алдын көгерту, 
жеміс егу. Біздің үйдің аула­
сында қашаннан-ақ алма, өрік 
ағаштары самсап, жүзім төгіліп 
тұратын.

Қазір сол жемістерді көрген­
де әкемнің қатал мінезіне қара­
мастан жан дүниесінің де сондай 
мәуелі, көркем болғанын көзге 
елестетемін.

Шын мәнінде әкем туралы 
қораның ғана емес, қоғамның 
бағын жайқалтып, өмірдің өлмес 
тамыры – болашаққа нәр берген 
бағбан еді десем де жарасады.   

Биыл әкеміздің, қайраткер 
тұлға Зейнолла Жарқынбаевтың 
туғанына 110 жыл толып отыр. 
Әкемнің есімі өзі тұрып сә­
нін түзеген көшемен бірге Жа­
лағаштағы №202 мектепке де 
берілді. Келешек үшін төккен 
терінің өтеуі осылай қайтары­
лып жатыр. Сондықтан да біз­
дің ардақты әкеміздің ұрпақ 
жадындағы екінші өмірінің ұзақ 
болатынына сенемін.

Ғайнолла ЖАРҚЫНБАЕВ

КЕМЕЛ КЕУДЕНІҢ 
МӘУЕЛІ БАҒЫ
Қоғам қайраткері, Қызылорда облысының құрметті азаматы, 
баспасөз саласының ардагері Зейнолла Жарқынбаевтың туғанына 110 жыл

Бүгінде орталық қызме­
тіне жүгінетіндер саны арт­
қан. Оның ішінде еріктілер, 
кәсіпкерлер, этнос және бұқа­
ралық ақпарат құралдарының 
өкілдері, оқуға түсуге, ғылым 
жолына бет бұруға ниетті жас­
тар жиі хабарласады. Олар өз 
өтінішіне сәйкес қазақ, орыс 
және ағылшын тілі курста­
рын оқып, сертификат ала­
ды. 2022 жылы 2200-ден ас­
там мемлекеттік, бюджеттік 
мекеме қызметкері, этнос 
өкілдері мен ерікті тыңдау­
шылар мемлекеттік тілді ор­
талықтың оқу-әдістемелік ке­
шендерінде түрлі дағдылар 
арқылы меңгерді. Өткен жыл­
дың алғашқы тоқсанында 
621, 2024 жылдың 4 айында 
719 тыңдаушыға арнап курс 
ұйымдастырылса, соның 365-і 
мемлекеттік тіл курсын таң­
даған. 

Тіл үйренуге арналған әдіс­
темелік құралдар тұрақты түр­
де жаңарып, толығып отыра­
ды. Соның бірі – мемлекеттік 
тіл үйренушілердің ортадан 
жоғары және жоғары деңгей 
тыңдаушыларына арналған 
«Асыл сөз» оқу-әдістемелік 
кешені. 2013 жылы оны әзір­
леп, жарыққа шығаруға орта­
лық қызметкерлері Н.Мұсаева, 
Л.Есбосынова, Ә.Бақытова, 
В.Ломоносов атындағы Мәс­
кеу мемлекеттік университе­
тінің профессоры, педагогика 
ғылымдарының докторы 
Н.Құрман, облыс әкімінің ке­
ңесшісі А.Сағымбай атсалыс­
ты. 

– Одан бөлек, 2015 жы­
лы «Қазақ тілін оқытуда қол­
данылатын ойындар» әдіс­
темелік кешені көпшілікке 
ұсынылды. Ол жаңа тақырып­
тағы сөздерді, грамматикалық 
материалдарды, тұрақты сөз 
тіркестерін ойын арқылы үй­
ренуге, тіл үйренушілердің 
әртүрлі жағдайда сөз саптау 
мәдениеті мен өзара қарым-
қатынастағы белсенділігін ба­
ғалауға мүмкіндік береді. 2018 
жылы мемлекеттік тілді оқыту 
курстарында «Оқыту сағаты» 
бөлігін ұйымдастыруға, қазақ 
классиктерінің шығармаларын 
тіл үйренушілер арасында на­
сихаттауға бағытталған «Қы­
зықты әңгімелер әлемі» атты 
тілдік тапсырмаларды орын­
дау жинағы әзірленді. Орта­
лық қызметкерлерінің құрас­
тыруымен 2022 жылы қазақ 
тілін қарапайым деңгейден 
бастап, жоғары деңгейге дейін 
оңай әрі жылдам үйренуге 

ықпал етуге арналған «Тыңда! 
Түсін! Тіл үйрен!» мәтіндер 
жинағы жарық көрді. Жинаққа 
бабалардан қалған өсиет сөз­
дер, батырлар жыры, терме, 
айтыс, ән-өлеңдерден үзінді­
лер енген. Бұл бір жағынан 
тыңдаушылардың сауаты мен 
есте сақтау қабілетін артты­
руға септігін тигізеді. Енді 
жинақ тыңдаушыларының 
оқылым, жазылым дағды­
сын дамыту мақсатында 
көмекші құралдар әзірлеу 
жоспарланып отыр. Өзге өңір­
лердегі тіл орталықтарына да 
қолжетімді болуы үшін жи­
нақтың электронды нұсқасы 
Ш.Шаяхметов атындағы «Тіл 
– қазына» ұлттық ғылыми-
практикалық орталығының 
ресми сайтында жарияланды, 
– деді орталық директоры 
Мартана Дәулетбаева. 

Ал былтыр «Қазақ тілін 
кинофильмдер арқылы оқы­
туға арналған жаттығулар жи­
нағы» баспадан шығып, тіл 
орталықтарына таратылды. 
Осы орайда әдістемелік құрал 
редакциясын басқарған «Өр­
леу» БАҰО АҚ филиалы об­
лыстық педагогикалық қыз­
меткерлердің біліктілігін 
арттыру институтының аға 
оқытушысы, филология ғы­
лымдарының кандидаты, ор­
талық жанындағы ғылыми-
әдістемелік кеңес мүшесі 
Ж.Исаева, негізгі авторлары 
орталық директорының орын­
басары Ж.Ерекешова, ғылыми 
кеңес мүшесі, М.Мәметова 
атындағы Қызылорда педаго­
гикалық жоғары колледжінің 
оқытушысы М.Меңдібаева 
екенін атап өтуге тиіспіз. 

Тілдік білім көрініс таба­
тын орынның бірі әлеуметтік 
желі болып тұр. Оны пайда­
ланушылардың бәрі бірдей са­
уатты жазады дей алмаймыз. 

– Орталықтың әлеуметтік 
желідегі парақшасында бірне­
ше тұрақты ақпараттық-та­
нымдық айдарымыз бар. 
Мысалы, «Тіл – қазына», 
«Сөзтүзер», «Practical english», 
«Оқуға ұсынамыз», «Ұлылар 
ұлағаты», «Кино time», 
«Трендтегі сленгтер» және та­
ғы басқа. Тіл мәселесі жас тал­
ғап тұрған жоқ. Сондықтан ба­
лабақша, мектеп, жоғары оқу 
орны болсын, ана тіліміздің 
қадір-қасиетін ұлықтайтын іс-
шаралар көптеп өткізілуде, – 
деді Мартана Дәулетбаева. 

Назерке САНИЯЗОВА, 
«Сыр бойы»

ҚАЗАҚ ТІЛІН 
ҮЙРЕНУШІЛЕРДІҢ 
ҚАРАСЫ ҚАЛЫҢ
Қызылорда – қазағы көп облыс. Бірақ бұл мемлекеттік 

тілді дамыту ісінде арқаны кеңге салуға болады дегенді 
білдірмейді. Талай жұмыс атқарылды, алда одан да 

ауқымды міндет тұр. Осы орайда облыстық қоғамдық 
даму басқармасына қарасты облыстық тілдерді оқыту 

орталығы мемлекеттік тіл саясатын жүзеге асыру 
бағытында қазақ, орыс және ағылшын тілдерін оқыту, 

мемлекеттік тілдің қолданыс аясын кеңейтуге барынша 
күш салып келеді.

ТІЛ-ТҰҒЫР

ӨНЕР
Қазақтың 1000 әнін 

базарларды, жәрмеңкелерді, 
халық көп жиналған жерлерді 

және еліміздің ұланғайыр 
даласындағы ауыл-ауылды 

тынбай аралап жүріп, нотаға 
түсірген Александр Затаевичтің 

еңбегі үлкен ерлікпен тең деп 
айтсақ қателесе қоймаспыз. 

Содан да біздің бай музыкалық 
мұрамыз сақталып қалды. 

Нақтылай түссек Арқа, Батыс, 
Жетісу өлкелері дәстүрлі әндер­
дің отаны ғой. Жазба мәдениеттің 
(оның ішінде нота сауаты) бол­
мауынан небір керемет шығарма­
лардың авторлары ұмытылып, «ха­
лық әні» делініп кеткен. Расында 
халық жиналып ән тудырмайды, 
оны бір дарынды, қабілетті, та­
лантты кісі шығарып, ауыздан-
ауызға тарайды. Жыл артынан 
жылдар өтеді. Өмір көші тұрақ­
тамайды, ұрпақтар ауысады. Бір­
ден-бірге жеткен дүниенің кімдікі 
екені шатасуы да, ұмытылуы да 
бек мүмкін... Бірақ, бір шындық 
бар, ол «әу» демейтін қазақтың 
жоқ екені, сосын құймақұлақтық, 
әнге деген құмарлық. Тәуір әуенді 
тыңдай біліп, көңілге тоқып алу, 
бұл да – ежелден қанға сіңген қа­
сиетіміз. Оған шүкіршілік етуіміз 
керек. Даламыз қандай кең болса, 
өнеріміздің көкжиегі де сондай кең. 

Қазақтың бағына Александр За­
таевичтің кездескенін қарасаңыз­
шы?! Ол өзі кім? Қысқаша өмір­
дерегін келтіре кетейік. Александр 
Затаевич 1869 жылы Ресейдің Ор­
лов губерниясында туған. Біраз 
жыл Польшада қызмет етіп, 1916 
жылдар шамасында Ресейге ора­
лады. 1920 жылы Затаевич қазақ же­
ріне, яғни Орынборға табан тірейді. 
Қазақтың бай ән-күй мұраларын 
зерттеп, қызыға нотаға түсіру осы 
жылдан басталса керек. Осынау 
баға жетпес, елеулі еңбегі үшін 
оған 1923 жылы «Халық артисі» 
деген құрметті атақ беріліпті. Алек­
сандр Затаевич 1936 жылы Мәскеу 
қаласында дүниеден озды. Қазір 
Астана қаласында атында көше бар.

«Қазақтың 1000 әні» және 
«Қазақтың 500 ән-күйі» кітапта­
рында ән авторлары туралы қыс­
қа-қысқа деректер беріліпті. Жи­
наққа Абайдың 12 әні түскен. 
Ақан серінің, Біржан салдың, Жаяу 
Мұсаның, Мәдидің, Әсет Най­
манбайұлының, т.б. халық ком­
позиторларының әндерімен қоса 
көптеген халық әндері жазылып­
ты. Назар аударғаным «Дударай» 
әні болды. Бұл ән Затаевичтің «Қа­
зақтың 500 ән-күйі» жинағына 
кірген. «Авторы – Мариям Жагор­
қызы, шын аты-жөні Рекина Ма­
рия Егоровна» деп көрсетіліпті. Бі­
рінші нұсқасын Әміре Қашаубаев 
жаздырған. Бұл қазіргі әншілер ай­
тып жүрген нұсқаға сәйкес келеді. 
Екінші нұсқаны жаздырған Сағадат 
Аманжолов деген кісі екен. Екі 
нұсқаны салыстыра қарағанымда 
нота айырмашылығы бары байқал­
ды. Енді мақаламыздың негізгі та­
қырыбын ашу үшін әріге барайық.

Ерлі-зайыпты Егор Яковлевич 
Рекин мен Евдокия Давидовна Ре­
кина тағдырдың тәлкегімен жер 
ауып, шиеттей балаларын ертіп 
Қорғалжың төңірегіне келеді. Кімге 
болса да құшағы ашық, мейірбан 
халық емеспіз бе, бұлардың хал-
жағдайын көрген соң Төртуыл 
руының Қыстаубай деген адамы 
бас болып, жергілікті тұрғындар 
оларға шым үй салып береді. Үй 
салынып біткенше Байпақтың Бә­
зілі деген кісінің қараша үйін тігіп 
отырған. Жагор төрт баласын қа­
сына ертіп, «Ащыкөл» мен «Тұ­
щыкөлден» балық аулайды. Осы 
көлдердің маңына ар жақтан бір­
шама қазақ отбасылары келіп қо­
ныс тебеді. Арасында Өкен деген 
кісінің отбасы да болған. Олар 
бір-бірін жатсынбай араласады. 
Өкеннің көшелі жігіт болып өскен 
Дүйсен есімді сымбатты баласы 
бар еді. Міне, не керек сол Дүйсен 
мен Мария Жагорқызы арасында 
сүйіспеншілік туады. Екі жақтың 
ата-аналары мұны білгенімен еш 
тосқауыл бола алмаған. Өнер зерт­
теуші, композитор Илья Жақанов 
өзінің «Дударай» атты көлемді эс­
сесінде былай деп келтіреді: 

«...Марияны әке-шешесі Ақмо­
ладағы купец Матвей Кубриннің 
Андрей есімді ұлына қосқысы ке­
ліп жүрген. Андрей балық аулауды 
сылтау етіп, келгіштейді. Бірде 
Жагор мен Евдокия қызды алдап: 
«Ақмолаға барамыз, өзіңе арнап 
киім тіккіземіз, кездеме аламыз» 
деп алып кетіп, Андрейдің үйіне 
кіргізеді. Алданғанын білген соң бе­
зек қағып, қалай құтылып шығудың 
амалын іздейді. Сәті түсіп, қалаға 
келіп-кетіп жатқан ауыл адамдары 
арқылы Дүйсенге хабар салады. 
Бұл жағдайды естіген ол достары 
Әкімжан мен әнші әрі ақын жігіт 
Үлебайды ертіп келіп, Кубриннің 
ауласын ториды. Ақыры олар ебін 
тауып Марияны құтқарады. Екеуі 
тығылып, қашып жүріп қосылады. 

Ал Дүйсен қалай өмірден озды? 
Ол туралы бірнеше алыпқашты 
қисынсыз мәліметтер бар. Шын­
дығына келсек, сол кездегі емі жоқ 
ауру сүзектен қайтыс болады. «Тірі 
адам тірлігін қылады» дегендей 
Мария екінші рет милиция бастығы 
болып істейтін Боранбек деген 

адаммен бас қосады. Екеуінен Ры­
салды, Мүслима, Сапарбек, Сайлау­
бек деген балалар дүниеге келеді. 

Ендігі сөз «Дударай» әні жө­
нінде. Халық арасына тез тараған 
бұл ән жоғарыда атап кеткен Дүй­
сеннің досы Үлебай Әнетовтікі. 
Марияның атынан Дүйсенге арнап 
шығарған әні. Махаббат хикаясын 
бүге-шүгесіне дейін білетін жан 
осы. Алғашында екеуінің кездесіп 
жүргенін көріп: «Дударбас, орыс 
қызбен ашына болдың ба?» деп 
мазақтапты. (Ол заманда қазақ 
жігіттері шаш қоймаған, ал Дүй­
сеннің бұйра шашы болған.) Ке­
ле-келе бір-біріне деген айнымас 
махаббатын түсініп, шын тілектес 
болады. Ал Үлебай кім? Үлебай 
Тінәлі руының Дәулет аталығынан 
тарайды. Өзінің шын есімі – Рах­
метулла, әкесінің аты – Әнет. 1892 
жылы туған. Әке-шешеден жастай 
жетім қалған оны немере ағасы 
Нұрмағанбет тәрбиелейді. Үле­
бай сыптығыр, ұзын бойлы, ақса­
ры, ат жақты, көркем жігіт екен. 
Жасынан әзіл-қалжыңға ілкімді, 
шешендік сөздерді қағып алып, 
өлеңді суырып салып айта беретін 
болған. Жетімдік оны бұғанасы 
қатпай жатып пысытады. Ағаштан 
түйін түйген ұста әрі зергерлікпен 
айналысқан. Аңшылықты кәсіп ет­
кен. Ауылдағы жиын-тойларда ән 
салып, қиссалар жырлаған. Үлебай 
бес балалы болған.

Бірінші әйелінен – Қабылтай, 
екінші жары Жәмиладан – Жамағат, 
Жұмабек, Тұмар, Жанбөпе туады...» 
Міне, оқып отырғандарыңыздай 
Қазақстанның Еңбек Ері, өнер зерт­
теуші Илья Жақанов осылай жа­
зады. «Дударай» әнінің мәтіні ұзақ 
болған. Бірақ, қазір орындалып 
жүргені мына шумақтар: 

– Мариям Жагор деген 
орыс қызы,

Он алты, он жетіге келген кезі.
Қазаққа Дудар деген 

ғашық болып,
Сондағы Мариямның 

айтқан сөзі.
Дударайым дудым
Бір сен үшін тудым
Шіркін-ай, Дударайым дудым!
Ащыкөл, Тұщыкөлдің 

арасы бір,
Басына кәмшат бөрік 

жарасып жүр.
Дударай келер болсаң 

тезірек кел,
Орныңа өңкей жаман 

таласып жүр.
Дударайым дудым
Бір сен үшін тудым
Шіркін-ай, Дуларайым дудым!
Дударай ақбоз атты 

жемдедің бе?
Жеріңе уағдаласқан 

келмедің бе?
Жеріңе уағдаласқан 

келмей қалып,
Мариям – заты орыс дегенің бе?
Дударайым дудым
Бір сен үшін тудым
Шіркін-ай, Дударайым дудым. 
«Қыз Жібек», «Жалбыр», «Ер 

Тарғын» операларын жазған компо­
зитор Евгений Брусиловский «Ду­
дарай» операсын да жазған. Бру­
силовский ән туралы мынадай уәж 
айтады: «Дударай» әнінің авторы 
Мария Егоровна Рекина деп жүр. 
Осы ән үшін Мария Егоровнаға 
Қазақстан өкіметі «Республика 
өнеріне еңбек сіңірген қайраткер» 
атағын берді. Өзінің түрі мен си­
паты жағынан бұл жоғарғы ре­
гистрі күшті, орта тұсы тенорға 
үйлесімді нағыз ерлер әні. Әннің 
диапозоны – децима. Бұл әннің ав­
торы – Қорғалжың төңірегінде өмір 
сүрген әлдебір әнші қазақ жігіті 
болмақ керек. Сауыншы Мария 
Рекина 1948 жылы Алматыға келді. 

Қазақстан композиторларының бі­
рінші съезіне қатысты. Өзінің әй­
гілі әнін өз аузынан орындап беру 
жөніндегі өтінішімізден сытылың­
қырап шыға берді. Жалпы алған­
да бүкіл съезд барысында оның ән 
салуға ұмтылған сәті болған емес. 
Ешқандай ән айтпады. Сірә, айта 
алмады-ау? Бәлкім, «Дударай» 
әніне оның ешқандай қатысы бол­
маған шығар? Бұл әнді шығарған 
Мария Жагорқызы деген сөз жай 
романтикалық аңыз ғана болар? 
Әлде махаббат белгісіз автордың 
ән шығаруына сюжет болды ма?» 
дейді (Илья Жақановтың «Аққу 
әні» кітабының 174-175 беттері­
нен алынды. Т.Е.) Түсінген адамға 
нағыз анықтама емес пе бұл?! «Ду­
дарайды» Париж сахнасында Әміре 
Қашаубаевтың орындағанынан 
халықтың хабары бар. Қазақстан 
Республикасының Мәдениет қай­
раткері, дәстүрлі әнші Еркін Шү­
кіман: «Дударай Қашаубаевтың 
орындауында тым жүрдек. Әнді 
классикалық дәрежеге жеткізіп 
орындаған – Қазақстанның Халық 
артисі Жүсіпбек Елебеков. Сол Жү­
секеңнің айтуында мынадай бір шу­
мақ болушы еді: 

– Ауылым Өтебайдың 
қырқасында,

Бірде қар, бірде жаңбыр 
бұрқасында.

Мойныңа ақ білекті арта салсам,
Дударай сол білекті 

қырқасың ба?
Филология ғылымдарының кан­

дидаты, профессор Жантас Жа­
қыпов айтады: «Дударайды» шы­
ғарған Үлебай Әнетов. Ол – нағыз 
тума талант. Жастайынан ауызекі 
сөздің өзін өлеңге айналдырып 
айтатын болған. «Қасқыр мен қой­
шының айтысы», «Қыс пен жаз­
дың айтысы», «Ат пен иесінің 
айтысы» деген айтыс өлең шыға­
рып, өзі тыңдаушысын түрлендіре, 
күлдіре отырып орындап береді 
екен. «Шайтан торы» деген әнін 
де білемін. Бұл ән де «Дударай­
мен» сабақтас, Дәмежан деген 
қыздың атынан Дарап деген жі­
гітке арналып айтылады. Мен 
«Дударай» Үлебайдың әні деуші­
лерді қостаймын. Бұдан Мария 
анамыздың атақ-абыройы төмен­
демейді, халықтар достығының 
символы болып қала береді». Хал­
қымыздың жоғары білімді музыка 
маманы, белгілі композитор Ах­
мет Жұбанов «Дударай» Мария 
шығарған ән емес екенін білген. 
Алайда «Қазақтың халық әндері» 
деген көлемді зерттеу еңбегін 
жазғаны үшін қудалауға түсіп, қу­
ғын көрген ол, Брусиловский сияқ­
ты шындықты айта алмаған сы­
ңайлы... 

Осы жерде тағы да ғалым Жан­
тас Жақыповты тыңдайық: «Сол 
жергілікті жердегі ауылдық кеңес­
тің төрағасы аудандық партия ко­
митетінің тапсырмасымен Үлебай­
дың үйіне келеді. Әйеліне көйлектік 
мата мен бір тақта шәйі, Үлебайға 
3-4 метр шибарқыт тауары бар ол: 
«Шығарған әніңді Марияға бер, 
Алматыға барып қайтсын» дейді. 
Сауаты жоқ Үлебай қайдан білсін, 
«кәделеріңе жараса ала беріңдер» 
деген ғой. Міне, Алматыға бар­
ғасын бір-ақ күнде, «Дударай» 
Мария Жагорқызының әні болып 
шыға келген. Әлеуетті ән халықтар 
достығының сипатын ашқандай бо­
лып, елден келген қарапайым са­
уыншының мәртебесі аспандаған. 
Атақ-абырой, сый-сияпатпен елге 
оралған. Келгесін көңіл жетер­
лері мен дос-жарандарын үйіне 
шақырып, дастархан жаяды. Үле­
байды алдырып: «Сен менің ата­
ғымды шығарып, көпке таныттың, 
әйтпесе менен мұндай ән қайдан 

тусын» деп риясыз көңілімен иы­
ғына қытайы шапан жауып құр­
меттепті. Бұл оқиғаны көзбен көр­
гендердің бірі сол кезде жасөспірім, 
кейін қазақтың белгілі композиторы 
болған Кенжебек Күмісбеков екен. 
Кенжекең марқұм өле-өлгенше 
«Дударай» Үлебайдың әні деп 
кетіпті. Тумысынан заты асыл жан 
әлем халқы құмарта тыңдаған әнді 
Марияға қиып, ақтық демі біткенше 
өзінің кісілігіне, мәрттік қасиетіне 
дақ түсірмей өткен. 

Дереккөздерге сүйенсек, Мария 
Жагорқызы өмірден озғанша қазақи 
салт-дәстүрді берік ұстанған. Қа­
зақша киініп, басынан кимешегін 
тастамаған, тіпті намаз оқыған. 
Кейде өзінің орыс екенін ұмытып 
та кететін болған. Қызы Мүслима 
мынадай бір қызықты оқиға айтады: 
«Алматыға барған сапарында Мұх­
тар Әуезов үйіне қонаққа шақы­
рады. Мұхаңның зайыбының орыс 
екенін көрген Мария: «Жаным-ау, 
Мұхтаржан-ау, көзін көкшитіп мы­
наны қалай алдың, өзіміздің қа­
зақтың қаракөз қыздарынан біреу 
табылмады ма?» деп салған. Сонда 
Әуезов жүзіне қарап отырып, рахат­
тана күліпті» дейді.

Енді Бақыт Сманова есімді әйел­
дің естелігін жазайық: «Үлебай 
атамызбен көрші тұрдық. Ол кісі 
біздің аталас туысымыз болып ке­
леді. Немересі Бөпежан екеуміз – 
бір күнде туған құрдаспыз. Балалық 
шағымыз бірге өтті. Үлебай ата­
мыз балаларды өте жақсы кө­
ретін. Қалтасына сақтап жүрген 
шақпақ қантын, құртын бергенде 
мәз болатынбыз. Біз ол кезде жеті 
жастамыз. Жәмила есімді әжеміз 
болды. Атамыздың ақын екенінен, 
ән шығаратынынан бейхабармыз. 
Кейін өсе келе шешемнің ыңылдап, 
«Дударайды» айтып жүргенін ес­
титінмін. «Біліп қой, бұл Үлебай 
атаңның шығарған әні» деуші еді. 
Менің шешем ол кісінің біраз өлеңін 
білетін. Он төрт жасымда анам 
қайтыс болды. Өкініштісі, Үлебай 
атам шығарғандарын қағаз бетіне 
түсіре алмады. Сауаты болмаған. 
Естуімше ақын Қалижан Бекхожин 
Қорғалжыңға келіп кетіпті. Кейін 
ол кісінің «Мариям Жагорқызы» 
деген поэмасы шықты. 

«Дударай» әні даулы болды. Ол 
Мариям Жагорқызының әні деп 
айтылып келді, жақындары да біраз 
дауласты. Бұл жөнінде көп еңбек 
сіңірген Қазақстанның Халық ар­
тисі Қайрат Байбосыновтың үлесі 
зор. «Дударай» әнінің авторы Үле­
бай Әнетов екені дәлелденді. Бү­
гіндері атамыздың «Нұржәмила», 
«Әзизат» деген әндерін Астана фи­
лармониясының әншілері Данияр 
Мұқан мен Нұрай Танабай орындап 
жүр. Ал «Дударай» әні әлемді шар­
лап кетті».

Расында, «Дударай» – біздің ән 
жауһарымыз. Атын атап, түрін түс­
темей-ақ қоялық, бұл әнді орын­
даушылар аз емес, десе де әйгілі 
Димаш Құдайбергеннің орында­
уындағы «Дударай» бүгінде дү­
ниенің түкпір-түкпіріне жеткенін 
айтқан жөн. Қытай, корей, партугал, 
грузин, шешен, өзбек, т.б. елдердің 
әншілері «Дударайды» орындайды 
екен. Әсіресе, қытай тілінде көп 
орындалатын көрінеді. Осы ретте 
Пекин университетінің штаттан 
тыс профессоры, жоғарыда ән ту­
ралы тұшымды пікір білдірген 
Жантас Жақыповтың мына бір 
сөздерін тағы да қоса кеткен жөн 
болар: «Мен Пекинге айына бір 
рет барамын. Университетте дәріс 
оқитыным бар. Қасыма аудармашы 
қазақ жігіт қосады. Қонақүйде жа­
тамын. Бір күні сағат 4-те көрші 
нөмірдегі фортепианодан әлде­
бір дыбыстар қайта-қайта басы­
лып, маза кетіргені бар. Ертесіне 
де тура сол уақытта көршінің есігі 
тықылдады. Тағы сол дыбыстар. 
Құлақ түре қойдым. «Майра», 
«Майра» деп жатыр. Аударма­
шымды шақырып алып, кешірім 
сұрадық та көршімен кездесіп, аз-
кем сұхбат құрдық. Білсек, бұл нө­
мірдегі әйел Америкада тұратын 
қытай әншісі екен. Репертуарында 
қазақтың екі әні – «Майра» мен 
«Дударай» бар болып шықты. «Ха­
лықаралық әнші» деген титул алу 
үшін дайындалуға келген...».

1980 жылы Қорғалжыңда әй­
гілі «Дударай» әніне арнап стел­
ла-ескерткіш қойылыпты. Сондағы 
мәдениет үйі дүниеден өткенше 
«Дударай» – Үлебайдың әні» деу­
ден танбаған композитор Кен­
жебек Күмісбековтің атына бері­
ліпті. Үлебай Әнетов 1967 жылы 
дүниеден озған. Тарихтың аты – 
тарих, шындықтың аты – шындық. 
Ақиқатына келсек, қазақ барда, 
қазақ елі барда әлемдік әндер дең­
гейіне көтерілген «Дударай» еш­
қашан ұмытылмайды, ұрпақтан-
ұрпаққа жалғасады. Ұзақ жылдар 
бойы «Гауһартасты» халық әні де­
дік, одан өзгелерге телідік, ақыры 
ән Сегізсерінің өзіне қайтты ғой. 
Енді «Дударай» әні де шын иесінің 
атымен орындалатын болар, жуырда 
Гәкку телеарнасынан «Дударай» – 
Үлебай Әнетовтің әні деп берілді. 
Орындаған Ермек Қасым деген 
жас әнші. Нағыз концерттік ән ғой! 
Тыңдадық, керемет! Бұған қуан­
ғанымыз рас.

 Темірбек ЕСЖАНОВ,
 Білім беру ісінің құрметті 

қызметкері, 
Қазақстан Журналистер 

одағының мүшесі

БІР ӘННІҢ ТАРИХЫ

«Дударай» 
кімнің әні?

ТОРҚАЛЫ 
ТОҚСАННЫҢ 
ТАҒЫЛЫМЫ
Өмір-өзен өз жылнамасын тарих бетіне ай­

шықтап, әр адамның жүріп өткен жолын, қуанышы 
мен күнгейін өрнектеп қалдыратыны қандай ға­
жап?! 1934 жылдың 9 мамырында Ресейдің  Че­
лябинск облысы Қарталы қаласындағы Әуесбай 
шаңырағында іңгәләп дүние есігін ашқан нәрестеге 
ағайын-туыс  Әмина деп есім берді. 

Кішкене Әминаның бақытты балалық шағының 
аспаны неміс-фашистерінің зұлматынан бір күн­
де тыныштығынан айырылды. Әкесі Әуесбай Из­
маилов әскер қатарына шақырылып, қолына қару 
алды. Жаужүрек офицер жанкештілік пен ерен 
ерлік көрсетіп 1942 жылы Ржевте қаза тапты. 

Ерте бастан арабша хат таныған молданың 
қызы Жәмила ана күндіз тылда тынымсыз еңбек 
етіп, күн сайын кешкі уақытын Әминасының хат 
тануына арнады. Ерте есейіп, анасынан ерте са­
уаттанған қаршадай ғана қара қыз жас болса да 
айналадағылардың хаттарын жазып, қолғабысын 
тигізді. Бәлкім, Әминаның ерте есеюіне Ресеймен 
шекаралас жатқан мекенде тұруы да ықпал еткен 
болар. 

Жеңістен кейін елдің еңсесі тіктеле бастаған 
шақта туған жері Қарталыдағы біржылдық педаго­
гикалық училищені 1950 жылы бітіріп, Қарталы 
мектептерінің бірінде бастауыш сыныпқа сабақ 
берді.

Шәкірттерінің сүйікті ұстазы, елдің көркі бол­
ған, айналасына нұр шашқан жас қыз 1953 жылы 
қызылордалық жас офицер Әбілқасым Есқожаұлы 
Ержановпен танысып, ақ босағаны аттап, келін 
атанды.

Жас шаңырақ иесі көп ұзамай әскери жолдама­
мен Мақаншыға келді. Өз ісіне берілген Әбілқасым 
кедендік бақылау нысаны орналасқан, көршілес 
Қытай еліне іргелес жатқан «Бақты» әскери 
бөлімінің шекара қызметінде застава бастығы 
қызметінде еңбек етті. Ал Әмина Әуесбайқызы 
Жарбұлақтағы жетіжылдық мектепте Қытайдағы 
қазақ балаларына орыс тілі пәнінен сабақ берді. 

Отты жылдар, шекара тыныштығын бақы­
лап үнемі ат үстінде жүру Әбілқасымның ден­
саулығына зардабын тигізді. Сондықтан туған 
жері Қызылордадан еміне шипа іздеген жас отау 
иелері 1959 жылы елге оралды. Әбілқасым бір 
кездері қол үзіп кеткен білім саласындағы еңбек 
жолын жалғастырды, кейіннен Алматыдағы Қазақ 
педагогикалық институты аспирантурасының күн­
дізгі бөлімін бітіріп, 1971 жылы «Деятельность 
школьных инспекторов по усовершенствованию 
учебной и методической работы в школе: на 
материалах КазССР» тақырыбында диссертациясын 
қорғады. Қашанда еріне қолдау жасаған әйелдің 
бағы жанған. Осы ретте Әмина да Н.Гоголь атын­
дағы педагогикалық институттың филология фа­
культетін орыс тілі мен әдебиеті мамандығы бо­
йынша бітірді. Жас маман қалалық білім бөлімінің 
бұйрығымен Қызылорда қаласындағы Ж.Жабаев 
атындағы №140 орта мектепте орыс тілі мен 
әдебиеті пәні мұғалімі болып қабылданды. Ұзақ 
жыл бойы осы мектепте қызмет жасап, шәкірттерді 
білім нәрімен сусындатты. 1994 жылы зейнетке 
шықты. 

Педагогика ғылымдарының кандидаты, қауым­
дастырылған доктор Әбілқасым аға өмірінің 
соңына дейін Қорқыт ата атындағы Қызылорда 
университетінде еңбек етіп, абырой биігінде бол­
ды. Кешегі білікті ұстаз, бүгінде құрметті зей­
неткер Әмина ана жинаған абыройы мен еткен 
еңбегі, төгілген тері қашанда жоғары бағаланып 
отырды. Білім және ғылым министрінің Құрмет 
грамоталарымен, «Еңбек ардагері», «Ұлы Жеңіске 
75 жыл» медалімен, саналы ғұмырын жас ұрпақты 
тәрбиелеу ісіне арнағаны үшін Оқу-ағарту ми­
нистрінің Алғыс хатымен марапатталды.

«Балаға білім беру – басты парызым» деп 
білетін Әмина ұстаз шәкірттері мен олардың ата-
аналарынан алған алғыстан асқан бақыт бар ма 
деп марқайып отырады. Жақында республикалық 
«Ұстаз үні» газетінің кезекті санында жарияланған 
ардагер-ұстаз Алтынай Тоқтасынқызының «Әмина 
апайдың әлемі» мақаласын оқып, шынында, ұстазға 
шәкіртінің бағасынан жоғары марапат жоқ екен-ау 
деген ойға келдік.

Бүгінгі жазбамызға арқау болған Әмина 
Ержанова 9 мамыр күні 90 деген торқалы жасты 
бағындырғалы отыр. Өмір керуені бұл үлкен белеске 
әйел еншісіндегі баянды бақыт, асқақ абырой, 
биік беделімен алып келді. Аяулы жар болып, ұл-
қыз, немере-шөбере өсіріп, сырбаз қалыптан еш 
өзгермей, жарасты келіп отыр. Отағасымен 60 жыл 
бақытты ғұмыр кешіп, ұрпағына берген тәлім-
тәрбиенің арқасында балалары мен келіндерінің, 
немере-шөберелерінің перзенттік махаббатына 
бөленіп отырған бақытты әже, әулеттің ақылгөй 
Бибіпатымасы. Осыдан 10 жыл бұрын 86 жасында 
дүниеден өткен жұбайы Әбілқасым ағамыздың 
атына шаң түсірмей, ағайын-туыс, құда-жекжаттың 
ынтымағын жарастырып, немере-шөбере сүйіп 
отырған бақытты ана. Әлі де жүрісінен жаңылмаған, 
сырлы ағаштың сыры кетсе де сыны кетпеген әдемі 
қалпында отбасы құндылығын сақтаудың, әдемі 
қартаюдың эталоны тәрізді, көпке үлгі. 

Мария ОРМАНОВА, 
ардагер-ұстаз, «Ұлттық құндылықтар 

академиясы» қоғамдық бірлестігі облыстық 
филиалының төрағасы

«Құмкөлдегі» мұнай өндірісінің 
қазығын қаққандардың, негізін қала­
ғандардың бірі болғандықтан, өткен 
ғасырдың сексенінші жылдарынан 
бері қанаттас келе жатқандықтан 
орны бөлек еді. Алдымыздағы арқа­
сүйер асқар таудай тұлға-тұғын. 
Амал не, ол кісінің де жалған дүние­
ден көшкеніне жыл өтті.    

Есағаңмен Маңғыстаудың «Өлі­
қолтық» деген жерінде 1983 жылы 
таныстым. «Қазмұнайгазбарлау» 
тресінің «Маңғыстаумұнайбарлау» 
кешенді экспедициясында автокөлік 
басқармасының бастығы екен. Бұл 
дегеніңіз –  мекеменің бүкіл техни­
касына жауапты адам.  Мұнай өн­
дірісінде  техниканың бір бұра­
уынан кілтипан табылса, сол ақау 
бүкіл жұмысқа кесірін тигізеді. 
Сондықтан мұндай қызметке ең 
жауапты адам тағайындалады. Ол 
кісінің міндеті – арақашықтығы 200 
шақырымдық барлығы 16 бұрғылау 
алаңын көлікпен қамтамасыз ету. 
Жол жоқ, көліктер айдалада адасып, 
рациямен байланысып, одан нәтиже 
болмаса, АН-2 ұшағымен іздеуге 
шығатын. 

Қазақ политехникалық инсти­
тутын енді ғана бітірген жас ма­
манмын. «Өліқолтықта» ең алғашқы 
4000-4500 метрлік ұңғымаларды қа­
зып, тұзасты қабаттарынан мұнай 
іздеу басталған кез. Бұл жерде бұта 
түгілі, шөп өспейді. Теңізден жел 
соққанда су шайған орын сор болып, 
кеппей қалып қояды. «Өліқолтық» 

деген атын кім қойса да, тауып қой­
ған. 

Тіршілігі қайнап жатқан кеніш­
тегілердің диплом мен жолдамаға 
қарайтын уақыты жоқ. Бұрғышының 
көмекшісі болып жұмысқа кірістім. 
«Өліқолтықтағы» биіктігі 53 метр 
«Уралмаш-3Д» бұрғылау қондыр­
ғысын сорға апару, оған жол салу, 
көшірудің бейнеті адам төзгісіз. Сор 
түгілі тегіс жерде атқарылуы оңайға 
соқпайтын жұмыстың басында Ес­
ағаң жүрді. 

«Үстіртке ауыр жүк көліктерімен 
шыққандағы, «Өліқолтықтағы» сор­
ға тікұшақпен ауыр техника түсір­
гендегі қауіпті сәттер түсіме жиі 
енеді» дейтін жарықтық. Сол кезден 
естелік болып еңбек кітапшасында 
«Қаламқас» кен орнын игергені 
үшін 50 сом сыйақы берілсін» деген 
жазба ғана қалыпты. 

Аралда туғандықтан жерлес ре­
тінде ағалы-інілі болып сыйластық. 
Өзі «Сольтрест» мектебін, Павлодар 
индустриялық институтын бітірген. 
Есағаң алғашқы жұмыс орнына 
жету сапарын қызықты етіп әңгі­
мелеп беретін. 1969 жылы институт 
түлектері бүкіл Одақ көлеміне жол­
дамамен аттанғанда, оны Батыс Қа­
зақстан геологиялық басқармасы­
на жібереді.  Қолында кітап толы 
шабаданы бар жас маман алдымен 
сол кездегі Гурьев, қазіргі Атырау­
ға аттанған.  Геологиялық басқар­
ма әрі қарай Шевченкоға, қазіргі 
Ақтауға жіберді. Одан әрі Ералы 

ауданына жол тартты. Ұзақ жол 
«Маңғыстаумұнайгазбарлау» тресі­
нің Ақсу геологиялық партиясынан 
бірақ тоқтады. «Қансу», «Доңға», 
«Өзен» енді барланып, «Жетібай» 
мұнай беріп жатқандықтан, онда  
кранның бірнеше түрі, бульдозер, 
тартқыш, экскаватор, тракторлар 
бар. Осылайша Кеңес одағындағы 
айтулы мұнайлы аймақтардың үшті­
гіне енген түбектегі еңбек жолы 
басталған. 

Есағамыздың 1967 жылдан бері 
ашылған «Тасболат», «Доңға», «Қа­
ражанбас», «Солтүстік Бозашы», 
«Қаламқас», «Қаратұрын», «Ар­
ман», «Комсомол», «Қолтық», «Еле­
мес», «Тасым», «Нысан» сияқты ке­
ніштерде қолтаңбасы қалды.     

Қызылорда облысындағы «Құм­
көл» кенішінің негізін қалаған Мұ­
рат Саламатов жаңа өндірісті құ­
рарда жанына мықты мамандарды 
жинады. Онсыз істің алға баспай­
тынын білді. Алғашқылардың қа­
тарында Есағаңды шақырды. Осы­
лайша Е.Бергенбаев 1986 жылы 

«Құмкөлге» келіп, жаңа ұйымдас­
тырылып жатқан кенішке алғашқы  
тұрғын вагондар мен бұрғылау қон­
дырғыларын, техникаларды әкелуге 
қатысты. 

Есағаңның ізденісімен теміржол 
тұйығы алынды. Бұрын карьер бол­
ған жер екен,  бірақ басқа таңдау 
жоқ. Тұйыққа жақын жерден база 
салуға күш жұмсады. База дегеніңіз 
– төрт қазығы қағылған сортаң жер, 
асфальт зауыттың дәл қасы. Қара 
түтінге тұншығып жұмыс істеудің 
бейнеті бір бөлек. 

Құм төгіп тегістеген соң, тех­
ника әкелінді. Екі-үш вагон қойып, 
басшы әрі қарауыл болды. Қара­
уылдамайын десе, сыртқы қабы це­
ментке ұқсайтын, мұнай өндірісіне 
пайдаланылатын қоспаның «жауы» 
көп. Күнде 3-4 қабы сыртта төгіліп 
жатады. Ұрылар цемент деп ойлай­
ды да, беймәлім затты ашып көрген 
соң жолға лақтырып кетеді. Ақкөңіл 
ағамыз кейін осының бәрін күліп 
отырып еске алатын.

Мен Ералы аудандық партия ко­
митетінде нұсқаушы кезімде Сала­
матовтан шақырту алдым. Есағаң 
да сәті түсіп тұрғанда туған жерге  
оралғанымды жөн көріп, ақыл қос­
ты.  

Қызылорда бұрын-соңды өнді­
ріске бейімделмегендіктен, бәрін 
басынан бастауға тура келді. Маман 
жоқ, үй жоқ, анау да жоқ, мынау да 
жоқ.  Оңтүстік Торғай ойпатындағы 
мұнай-газ кеніштерін іздестіруді же­
делдету жөнінде Үкіметтің арнайы 
қаулысынан соң ғана Қазақ ССР 
Геология министрлігінің құрамында 
«Сырдария мұнай-газ барлау» экс­
педициясы құрылды. Тағы маман 
тапшылығы деген кедергі алдан 
шықты. Өзбекстаннан, Ақтөбеден 
бригадалар әкелінді, Маңғыстаудан 
«ЯК-40» ұшағымен жұмысшылар 
тасымалданды. Саламатовтың бас­

тамасымен Газлиден мұнайшылар­
дың 40 отбасы көшірілді. Есқожа 
Бергенбаев көші-қон саясаты қа­
лыптаспаған кездің өзінде Өзбек­
стан тарапынан келтірілген кедер­
гілерге қарамай, қарамағындағы 
көліктердің бәрін жолға шығарып, 
мұнайшыларды құмның арасындағы 
тура жолмен көшіріп алды. 

Оның ұйымдастыруымен КБИ 
шағын ауданынан «Мұнайшы» де­
ген кент бой көтерді. Ол кезде қа­
ланың өзінде жылу, жарық мәселесі 
қиын еді. Кенттің өз скважинасы, 
Үндістаннан әкелінген жылу беру 
қазандығы, тақтайдай тегіс жолы, 
дүкені болды. 

«Оңтүстікмұнайгаз» өндірістік 
бірлестігі  құрылғанда оның  құра­
мындағы жабдықтау басқармасын 
басқарды. Кеңес одағы құрдымға 
бет алған тоқсаныншы жылдардың 
басында Есағаңның басшылығымен 
«Құмкөлдің» басына  чех вахталық 
қалашығы, фин асханасы әкелінді. 
Жұмысшылардың жатын орнын, ба­
ру-қайтуын да ұйымдастырды. 

Қала іргесіндегі «Қараөзек» 
ауылын жұмысшыларды азық-тү­
лікпен қамтамасыз ететін фирмаға 
айналдырды. Өйткені 5 мыңдай 
жұмысшыны керек-жарақпен жаб­
дықтау оңай шаруа емес-тұғын. 
Бір жағынан ауыл да гүлденді. Ха­
лыққа жұмыс, техника берді. АҚШ-
тан ет комбинатын, Израильден 
сүт зауытын әкелді. Қысқасын айт­
қанда, азық-түлік қорын құрды. 
Азық-түлікті кеніш басына қыста 
үсіп кетуден, жазда бұзылып кету­
ден сақтау үшін тікұшақпен тасы­
ды. Фин елінен корпустар жеткізіп, 
медициналық қызмет ұйымдастыр­
ды. 

Есқожа Бергенбаевтың тағды­
рына «Құмкөлдің» қазығын қағу, 
Сыр бойындағы мұнай өндірісін 
сабақты жібіне дейін өз қолымен 

жабдықтау бұйырса да, билік пен 
дүниеге бас ұрмады. Елге болсын 
деп еңбек етті. Үй, басқа да мате­
риалдық игіліктерді үлестіруде ізіне 
сөз ертпеді, ешкімнің ренішін арқа­
ламады.          

Кеніш канадалықтар қолына 
өткенде Есағаң әкімшілік жағында 
басшының орынбасары болды. Зей­
нетке шыққан соң өзінің бай тә­
жірибесін «БИС» компаниясында 
жаңа кеніштерден мұнай тасы­
малдау ісіне жұмсады.  

Тоқсаныншы жылдардың со­
ңында мұнай бағасы қалай құл­
дырағанын салада жұмыс істейтін 
аға буын ұмыта қоймаған шығар. 
Сол дағдарыста бірлестік меке­
мелері бөлініп шығып, өз алдына 
мердігер бола бастады. Мұнай кен 
орындарына процестерді басқару 
үшін автоматтандырылған жүйелер, 
заманауи жабдықтар қойыла бас­
тады.  Қазір де саладағы жаңашыл­
дықтарды, озық технологияларды 
пайдаланамыз. Сондайда осы игі­
ліктің бастауында тұрған, басы-қа­
сында болған Есағаңды еске аламыз. 

Есқожа Бергенбаев отбасында 3 
бала тәрбиелеп өсірді. Жеңгемізбен 
бірге немерелердің шаттығына, қуа­
нышына кенелді. Еңбегінің жемісін 
көрді.

Туған жерге қызмет етудің, өз 
ісін асқан жауапкершілікпен атқа­
рудың үлгісін көрсеткен ағамыздың 
дүниеден озғанына жыл толды. 
Сыр мұнайының бастауында тұр­
ған ардақты жан, ақылшы ұстазы­
мыздың орны ойсырап тұр. Мұнай­
шы қауымы осы саладағы ізашар 
болған аға ұрпақтың, оның ішінде 
Есағаңның ерен еңбегін ұмыт­
паймыз.

Ғалым БАЙМАНОВ,
инженер-мұнайшы

АРДАҚ ТҰТАР АҒА ЕДІ
Есағаң, Есқожа Бергенбаев Сыр елінің «қара алтын» 

өндіру тарихына аты алтын әріппен жазылған тұлғалардың 
бірі еді. Мұнайшы қауымы  құрмет тұтатын, Маңғыстаудан 

бері әріптес болып келе жатқан жігіттер іссапарларда, 
телефон шалғанда «ақсақалымыз аман ба?» деп сұрайтын. 

Біз де «алдымызда Есағаң бар» деуші едік. Ағамыз ізінен 
ерген інілерінің өзін бағалағанына, ізет көрсеткеніне көңілі 

марқайып қалатын. 

Алаштың анасы атанған Сыр 
елінің топырағынан небір дарабоз 

дарындар нәр алған. Сабыр мен 
сыпайылықты, қарапайымдылық 

пен қайырымдылықты ғұмыр бойы 
серік етіп, ел-халқы үшін еңбек 

еткен осындай текті тұлғалардың 
бірі – Дәуренбек Айбосынов.

Дәуренбектің әкесі Айбосын – есімі 
елге танымал Жақау батырдың ұрпағы. 
Қарадан шығып хан атанған Жақау 
көнекөздердің айтуынша, Қобыланды 
батырдың жиені көрінеді.

Дәуренбек атамыз 1896 жылы қа­
зіргі «Ақеспе» деген елді мекеннен 40 
шақырым қашықтағы Шұбар деген 
жерде өмір есігін ашады. Шұбар түбегі 
Үшкөлде орналасқан. Үшкөл өзек ар­
қылы кезінде ақбас толқындары жа­
ғаны ұрғылап жататын Арал теңізіне 
жалғасқан. Осында қоныс тепкен алпыс 
шақты отбасы асырасілтеу заманында 
теңіз балығын талғажау етеді.

«Пионер» газеті мен «Балдырған» 
журналдарына мақала жазатын мені 
әкем «Балам, Сексеуіл кентінде тұратын 
Дәуренбек есімді түп нағашың бар. Ол 
кісі – көпті көрген шежірелі қарт, барып 
батасын алғайсың» деді. 

– Сол бір зұлмат жылдары еңбек­
теген бала мен еңкейген қартқа дейін­
гілердің көрген қиямет-қайымы бүгінге 
дейін көз алдымда. Елді мекенде Үшкөл 
балық зауыты болатын. Балық аулап, 
ел-халықтың ертеңге деген үміт отын 
жағатынбыз, – деп бастаған сонда әң­
гімесін.

– Адамзат мәңгі дегенде біз ұрпақтан 
ұрпақ өрбитін жер бетіндегі тіршіліктің 
жалғасын айтамыз. Демек, саналы ұрпақ 
бұл өмірде өз қамын ғана емес, өзінен 
кейінгінің қамын көбірек ойлайды. Егер 
теңіз төскейіндегі қайықтағы екеудің 
біреуі өлуі керек болса, сөз жоқ, қарт 
кетіп, жас қалады. Айтқандай, даңғайыр 
жазушы Шыңғыс Айтматовтың «Теңіз 
жағалаған тарғыл төбет» повесінде бір 
отбасының жандары түгелімен өздерін 
өздері теңізге лақтырып, қайықта қар­
шадай бала ғана аман қалады. Сол бала 
бертін келе бүтін бір ұрпақтың ғана 
жалғасы емес, ел ағасы болады. Кешегі 
сұрапыл соғыс жылдары қан майданда 
жан беріп, жан алған бауырларымызды 
азық-түлік, басқа да қажетті заттармен 
қамтамасыз ету үшін түн ұйқымызды 
төрт бөліп, теңіз төскейінде жүрдік. 
Оны айтасыз, теңіз бетінде тербелген 
ескекті қайық үстінде ұйықтаушы едік.

1916 жылғы июнь жарлығының мал 
мен жанын баққан момын ауылға сепкен 
қайғы-қасіреті ұмытыла қоймаған бір 
ауыр кезең еді. 1917 жылдың наурыз 
айы болатын. Бір күні «Тәжбеннің 
Жиенбегі әскерден келіпті» деген хабар 
бұйығы елді селт еткізді.

– Жаным-ау, әскерден қалай босан­
дың? – деген сауал жан-жақтан жауып 
жатты. 

Екі езуі екі құлағына жеткенше 
ыржия күлген Жиенбек:

– Патша тақтан құлады! – деп құл­
шына сөйледі.

– Ол заманда, – деп еске алады 
Кішкене Дәуренбекұлы, – ауылда 
білім ошағы деген болмаған. Десе 
де, сауат ашуды мұрат тұтқан әкеміз 
медреседе білім алып, арабша хат 
таныған көрінеді. Бертін келе қазақы 
әліпбиді меңгеріп, том-том кітаптарды 
жата-жастана оқып, сауатын ашқан 
екен. Міржақып Дулатов пен Мағжан 
Жұмабаевтың шығармаларын түн 
ұйқысын төрт бөле отырып оқығанын 

айтушы еді. Сондай-ақ Мұхамеджан 
Сералин редактор болған «Ақиқат» 
деген журналды да үзбей алып отырған. 
Жатаған үйінің бір бөлмесін кітапхана 
етіп жасақтап та қойған көрінеді.

1919 жылдың қаңтар айы сақыр­
лаған сары аязы мен ақбас боранын қоса 
ала келеді. Осындай мазасыз күндердің 
бірінде Қабырға болысындағы бесінші 
ауылға суыт жүрген ат шаналылар 
келеді. Олар тайлы-тұяғына дейін жи­
налған жұртқа өздерін уездің өкілдеріміз 
деп таныстырады. Ырғыздан келген 
екеуінің есімдері Үкібас Қарабасов пен 
Оразмағанбет Міндетбаев екен. Қалың 
тонының беліне жалпақ белбеуді шарт 
буынған Қарабасов:

– Жолдастар! «Ел құлағы – елу» 
дегендей, өздеріңіз де естіп-біліп 
жатырған боларсыздар. Патша тақтан 
құлап, теңдік орнады. Ендігі мәселе осы 
ауылдың советін сайлау қажет, – деді.

Өкіл советтің мән-мағынасы жайлы 
тәптіштеп сөйлеп кетті. Ауылсовет 
председательдігіне, яғни ауыл ағасына 
кедейден шыққан сауатты да сенімді 
адамды сайлаңдар деді.

Тосын ұсынысқа таңырқағандар 
тіс жарып, шешіле қоймады. Сәлден 
соң төрде отырған білімдар бір кісі 
сөйлейді.

– Мен білсем, Айбосынның баласы 
Дәуренбек жас та болса бас болуға әб­
ден лайықты. Көзі ашық, көкірегі ояу, 
тындырымды, білімі мен жазу-сызуы да 
бар.

Залды ду шапалақ үні кернеп кетті. 
Көпшіліктің тоқтамы да осы болды. 
Сөйтіп жас жігіт бесінші ауылдың ал­
ғашқы советіне председатель болып 
сайланды.

Бұл уақытта Ақтөбе, Арал маңын­
дағы қарулы жасақтар жиі-жиі бой 
көрсетіп, елдің мазасын ала бастайды. 
Ел қауіпсіздігін жұмысшылар мен ша­
руалар, еріктілер отрядтары қорғайды. 
Олардың дені аш-жалаңаш, жалаңаяқ 
жүріп соғысады. Осыған байланысты 
ауылдық совет төрағасының жұмысы да 
қым-қуыт тірлікке ұштасады. Орынбор 
губерниясына қарасты Шалқар азық-
түлік қабылдау пунктінен Дәуренбектің 
атына шұғыл бұйрық та келеді. Онда 
жергілікті халықтан көлік (жылқы) 
пен азық-түлік үшін төрт түлік мал 

жинаудың қажеттігі айтылған. Дәукең 
бұл іске зор сеніммен кіріседі. 

Дәуренбектің тынымсыз жасаған 
тірлігі босқа кетпеді. Ондаған жылқы 
мен түйе, киім-кешек, азық-түлік толас­
сыз беріледі. Осыған байланысты 
Шалқар соғыс комиссарының арнайы 
бұйрығымен алғыс жарияланып, жас 
жігіттің жігері одан сайын арта түседі.

Кеңес үкіметі орнағаннан кейін 
«Қызыл отау» шаңырақ көтереді. Оған 
қоғам қайраткері Сара Есова басшылық 
жасайтын. Бұл 1927 жылдың көктем айы 
болатын. Мәдениет ошағын басқарушы 
С.Есова іссапармен осы ауылға ат басын 
бұрады. Сараны құшақ жая қарсы алған 
Дәукең өзін «Қарашоқат болыстық ат­
қару комитеті председателінің орын­
басарымын» деп таныстырғанда сыйлы 
қонақ жатсынбай ауыл-елдің амандығы 
мен жағдайын тәптіштей сұрайды. 

Дәукеңнен тұшымды жауап алған ол 
«Қызыл отаудың» елді аралауға шы­
ғатынын, оған жолбасшылыққа уездік 
партия комитеті мен атқару комитетінің 
Дәуренбекті ұсынғанын да айтады. 
Сонымен құрамында қоғам қайраткері 
Нағима Артыққызы мен екі дәрігер, сот, 
атеист-лектор және көшпелі кітапхана 
мен киноқондырғысы бар «Қызыл 
отау» «Сырғанаты» деген жерге келіп 
орналасады. Қатар шаңырақ көтер­
ген жеті үйдің іші-сырты тегіс ұран, 
плакаттармен безендіріліп, газет-жур­
налдар мен том-том кітаптар қойылған. 
Бұл үйлер Дәукеңнің көрегендігі 
арқасында тез арада-ақ ауыл тұрғында­
рының рухани азық алар сүйікті орын­
дарына айналған.

Дәуренбек «Қызыл отау» басшысы 
Сарамен ай жарымдай жүріп, ел ара­
лайды. Қазақ әйелдерінің арасынан 
шыққан жаңа өмірдің алғашқы қарлы­
ғаштарының бірімен осылай танысып, 
мол тағылым алады. Көп нәрсеге көзі 
ашылғанын да айтатын.

Бірде Дәукеңнің назары кезіндегі 
«Еңбекші қазақ» газетінде жарияланған 
көлемді мақалаға түседі. Онда қазақ 
ауылындағы кооперацияның алғашқы 
қадамдары туралы қызғылықты баян­
далған екен. Бұл Дәукеңе үлкен ой 
салады.

Мәжіліс үстінде Дәуренбек ауылдас­
тарына:

– Біз де кооператив ұйымдастырсақ, 
қалай қарайсыздар? – деген сауалын 
тастайды.

Жиналғандар толықтай келісім бе­
реді. Осы кеңестен соң бар-жоғы үш 
күн өткенде кооперативке мүше болуға 
тілек білдірген жүзден астам адам 1100 
сом қаржы жинайды. Кооперативті 
заң жүзінде бекіттіру үшін Дәуренбек 
Шалқарға келіп, аудандық атқару ко­
митетінің төрағасы Титай Ешімовке 
ұсыныс жасайды. Бұл жақсылықты ес­
тіген Ешімов:

– Рахмет, Дәке! Өзіміздің ойымыз 
жеткенмен қолымыз жетпей жүрген 
үлкен істі тындырыпсыз, – деп құша­
ғына алып, қолын қайта-қайта қысады.

Дәуренбекті аудандық жұмысшылар 
кооперациясының төрағасы Кандагуров 
те зор ризашылықпен қарсы алады.

– Кооперативтің атын не деп 
қоясың? – деп сұрайды ол жұмысшылар 
кооперациясының уставы мен мөрін 
тапсырып жатып.

Дәукең бұл жайлы ойланбаған екен. 
Оның көз алдына өзінің туған ауы­
лының келбеті көлбеңдей қалды.  Көк 
аспандай көлбеп жатқан теңіз, одан бө­
лінетін шығанақтың қызыл изені мен 
мол жыңғылы иін тіресе өскен арқа 
беті ерекше көркем-ақ қой. Осыларды 
ескерген Дәукең ойланбастан:

– Сарыбасат болсын, – дейді.
Иә, бүгінгі Сарыбасат атауын 

Дәуренбек ата қойғанын біреулер білсе, 
біреулер білмес.

Дәуренбек Айбосыновтың Арал хал­
қының шарасыз күй кешкен заманда 
атқарған ауқымды істері мен ерен ең­
бегін санамалап айту әсте мүмкін емес. 
Бертін келе колхоз төрағасы, селолық 
тұтынушылар одағының басшысы, ба­
лықшылар тұтынушылар қоғамының 
төрағасы, Сарыбасат ауылдық кеңесі 
төрағасы сияқты қызметтерді абыройлы 
атқарып, зейнет жасына жетіп, еңбек 
демалысына шықты.

Үлкенге құрмет, кішіге ізет көр­
сететін, сырбаз да ақпейіл, бітім-бол­
мысы бөлек, жомарт жүректі азаматтың 
айналасына шашып жүрген шапағаты 
ескерусіз қалған жоқ. 1967 жылы Кеңес 
одағының 50 жылдығына байланысты 
«Еңбектегі ерлігі үшін» медалімен ма­
рапатталды. Облыстық, республика­
лық деңгейдегі басшылардан алған 
мақтаулары мен алғыс хаттары да бар­
шылық.

– Мен үшін, – деуші еді Дәукең, – ең 
басты марапат – ел-халықтың  алғысы.

Расында да солай.
Дәукеңнің дарабоздық дәрежеге 

жетіп, өркен жаюына бірден-бір жағдай 
жасап, қолдау болған Құдай қосқан 
қосағы Ақбөпе. Асыл ана – текті әулет­
тің, Балқы әулиенің немересі. 

Айтқандай, Дәукең ер балаларына 
хан мен билердің атын берген. Үлкені 
Шыңғыс аға Айбосынов еңбек жолын 
Арал аудандық партия комитетінде 
нұсқаушылық қызметтен бастап, парт­
кабинет меңгерушісі, Жалағаш аудан­
дық партия комитетінің ұйымдастыру 
бөлімінің меңгерушісі, Жалағаш кенті 
әкімі қызметтерін абыройлы атқарып, 
еңбек демалысына шықты.

Еңбек жолын Арал аудандық ком­
сомол комитетінің бірінші хатшысы 
болудан бастаған Кішкене аға Айбо­
сынов осы ауданның партия комис­
сиясының төрағасы, халықтық бақы­
лау комитетінің төрағасы, аудандық 
партия комитетінің екінші хатшысы, 
совхоз директоры, аудандық ауыл шар­
уашылығы басқармасы бастығы қыз­
меттерін атқарып, туған топырағының 
тумысы бөлек тұлғасы атанған. Ал 
Жақау Дәуренбеков ондаған көркем 
шығарма жазған, Қазақстан Респуб­
ликасының еңбек сіңірген қайраткері, 
«Алаш» әдеби сыйлығының лауреаты 
атанып, «Құрмет» орденімен марапат­
талды.

Осы орайда көпшілік көкейінде жүр­
ген бір ұтымды ұсынысты оқырмандар 
назарына салғым бар. Бір елді мекеннің 
көше атауы Дәуренбек Айбосынов 
деп аталса, оның өнегелі де өркенді 
өмір жолы бүгінгі және келер ұрпаққа 
мәңгілік мұра болып, ұлықталып тұрар 
еді. 

Еркін ӘБІЛ,
жазушы-журналист

ТУҒАН ЖЕРІНЕ
ТУЫН ТІККЕН

ОН СЕГІЗІНДЕ 
ОТ КЕШКЕН
Соғыс басталып, жарамды аза­

маттар әскерге аттанғанда менің 
әкем Мектеп Сермаханов та 18 жа­
сында 1943 жылы майданға жібе­
ріледі. 1944 жылы 18 мамырда 
Ленинград майданында оң аяғына 
оқ тиіп жараланып, госпитальға 
түседі. Сол жерден жарамсыз деп 
қайтарылады. Елге келіп «Ақжар» 
ауылында жұмыс жасайды. Әкем 
темір ұстасы болды. Адал қызмет 
етіп кейінгілерге ерінбей кәсіп үй­
ретті. 

Ауыл ағалары Еламан, Әнтай 
ол кісіні мақтап отыратын. Әнтай 
ағам «Жетім өстім, осы Мәкең көп 
көмектесті, білмегенімді ерінбей 
үйретті. Жастарға ұстаз бола білді» 
дейтін. Кейіннен әкемізге жаңа 
ЮМЗ малютка тракторын берді. 
Сол тракторды балаша күтетін. Га­
раж соғып, жауын-шашыннан қор­
ғап соған кіргізіп қоятын. Кейде екі 
есігін ашып қойып, ішінде жұмыс 
істейді. Сол уақытта баламыз гараж 
ішінде не бар екен деп кірсек, екі 
қабырғасында сымға тізілген тот 
басып қалған темірлер, шайбалар 
ілініп тұратын. Даладан темір та­
уып алса гаражына іліп қоятын. 
Қазір ойлаймыз, маман болған соң, 
қадірін түсінгесін жинайды екен 
ғой. 

Анам екеуі 1949 жылы бас қо­
сып, 5 ұл 5 қыз баланы дүниеге 
әкеліп, немере, шөбере сүйген үлгілі 
отбасы болды. Әкеміздің мінезі 
қатал, салмақты болатын. Бетіне 
тіке қарап сөйлей алмайтынбыз. 
Баратын жерімізге сұрана алмай, 
анамыз арқылы айтатынбыз. Мі­
незі қатал болғанмен айналып-тол­
ғанып, маңдайымыздан сүйіп ала­
тыны бар. Газет оқығанды жақсы 
көреді. Ауылымыздың пошта­
сынан газет алып, жақын жерде 
орналасқан аялдамада өз заман­
дастарымен бірге отырып жаңа­
лықтарды талқылап, әңгіме-дүкен 
құрып қайтатын. Қазір ол кісі­
лердің бірі де қалмады. Әкелген 
газеттерін бізге оқытатын. 

Әкем 2004 жылы 4 наурызда 82 
жасында дүниеден озды. Адалдық 
пен еңбекқорлықтың үлгісін көрсе­
тіп кетті. Наградалары костюмінің 
омырауын толтырып, төрде ілулі 
тұратын. Қазір қолдағы бар меда­
льдарын Қорқыт бабамыздың му­
зейінде сақталып тұрсын деп, жә­
дігер ретінде өткіздік.

Гүлмира МЕКТЕПҚЫЗЫ



ӨНЕГЕ ТҰТҚАН 
АҒАМЫЗ ЕДІ

Қасиетті рамазан айында 
медицина саласының арда­
гері, әулетіміздің абыз ақса­
қалы, ардақты ағамыз Тәжібай 
Пазылхайыров сексен екі 
жасында өмірден озған еді.

Тәжібай аға 1942 жылы 
«Сұлутөбе» ауылдық округіне 
қарасты Бірлестік ауылында 
дүниеге келген. Алматы мем­
лекеттік медицина институ­
тын бітіріп, еңбек жолын қа­
ладағы №1 емханада терапевт 

болып бастады. Мамандығына деген адалдығы, білікті­
лігі, дертіне шипа іздеген жанға жанашырлығы, ұйым­
дастырушылық қабілеті, жауапкершілікті биікке қоя 
білген ағамыз ұжымдастарының ортасында сыйлы 
болды. 1980-2005 жылдары №1 емхана бас дәрігері, 
қалалық денсаулық сақтау бөлімінің меңгерушісі, об­
лыстық туберкулезге қарсы күрес диспансерінің бас 
дәрігері қызметтерін абыроймен атқарып, құрметті 
зейнет демалысына шықты. Мейірімділік, қарапайым­
дылық, кішіпейілділік қасиеттерімен жан-жағына 
шуағын шашып, кішіге ағалық қамқорлығын, үлкенге 
інілік ізетін көрсете білді. Өмірінің қырық жылдан 
астам уақытын денсаулық сақтау саласына арнаған 
білікті дәрігер ретінде халықтың құрметіне, елдің ықы­
ласына, ағайынның алғысына бөленген жан еді.   

Ардақты ағамыз отанасы Раиса екеуі берекелі, үлгілі 
отбасын құрып, бір шаңырақ астында мағыналы ғұмыр 
кешіп, ұлын ұяға, қызын қияға қондырған абзал әке, 
қамқор ата болды.  Ағамыздың фәниден озғанына 40 
күн толуына орай еске алып, Құран бағышталуда. Жат­
қан жеріңіз жарық, мәңгілік мекеніңіз жұмақ болғай.

Еске алушылар: 
ағайын-туыстары

қабылдау бөлмесі тел/факс: 8/7242/ 70-00-36, 40-11-10 (1002)

БАС РЕДАКТОР
Қуат ШАРАБИДИНОВ
қабылдау бөлмесі – тел: 8/7242/ 40-02-17, 40-11-10 (1007)

Әлеуметтік кәсіпкерлік субъектілерінің тізіліміне Қазақстан Республикасы 
Ұлттық экономика министрінің м.а. 2023 жылғы 17 шілдедегі №140 бұйрығымен 
бекітілген Әлеуметтік кәсіпкерлік субъектілерінің тізілімін жүргізу 
қағидаларына (бұдан әрі – қағидалар) сәйкес өз қызметін әлеуметтік кәсіпкерлік 
саласында жүзеге асыратын жеке кәсіпкерлер мен заңды тұлғалар (ірі кәсіпкерлік 
субъектілерін қоспағанда) енгізіледі.

Әлеуметтік кәсіпкерлік тізіліміне келесі санатқа жататын кәсіпкерлер 
енгізуге үміткер бола алады:

1 санат – келесі халықтың әлеуметтік осал топтарын жұмыспен қамтуға 
ықпал ететін әлеуметтік кәсіпкерлік субъектілері;

- мүгедектігі бар адамдарды;
- мүгедектігі бар бала тәрбиелеп отырған ата-аналарды және басқа да заңды 

өкілдерді;
- зейнеткерлерді және зейнеталды жастағы азаматтарды (жасына бай­

ланысты зейнетақы төлемдеріне құқық беретін жасқа келгенге дейін бес жыл 
бойы);

- балалар ауылдарының тәрбиеленушілерін және балалар үйлерінің, жетім 
балалар мен ата-анасының қамқорлығынсыз қалған балаларға арналған мектеп-
интернаттардың түлектерін – жиырма тоғыз жасқа дейін;

- қылмыстық-атқару (пенитенциарлық) жүйесі мекемелерінен жазасын 
өтеуден босатылған адамдарды – босатылғаннан кейін он екі ай ішінде;

- белгілі бір тұрғылықты жері жоқ адамдарды;
- аз қамтылған, көпбалалы немесе толық емес отбасыларға жататын ата-

аналарды және басқа да заңды өкілдерді, сондай-ақ «Алтын алқа», «Күміс алқа» 
алқаларымен наградталған немесе бұрын «Батыр ана» атағын алған, сондай-ақ 
I және II дәрежелі «Ана даңқы» ордендерімен наградталған көпбалалы аналарды;

- наркологиялық науқастарды медициналық-әлеуметтік оңалтудан немесе 
психикаға белсенді әсер ететін заттарға тәуелділікті емдеуден өткен адамдарды 
– оңалту немесе емдеу жүргізілгеннен кейін он екі ай ішінде;

- қандастарды.
2 санат – бірінші санаттағы халықтың әлеуметтік осал топтарының 

тауарларын сатуға, жұмыстарды орындауға, қызметтер көрсетуге ықпал ететін 
әлеуметтік кәсіпкерлік субъектілері;

3 санат – тауарларды өндіру, жұмыстарды орындау, бірінші санаттағы 
халықтың әлеуметтік осал топтарына қызмет көрсету жөніндегі қызметті 
жүзеге асыратын Әлеуметтік кәсіпкерлік субъектілері;

- әлеуметтік-тұрмыстық қызметтер;
- азаматтарды күту, сауықтыру, денсаулық жағдайын бақылау бойынша 

әлеуметтік-медициналық қызметтер;
- әлеуметтік ортаға бейімделу үшін психологиялық жағдайды түзету 

бойынша әлеуметтік-медициналық қызметтер;
- мінез-құлықтағы ауытқулардың алдын алу бойынша әлеуметтік-

медициналық қызметтер;
- жұмысқа орналасуға және еңбекке бейімделуге жәрдемдесу жөніндегі 

қызметтер;
- коммуникациялық әлеуетті арттыруды, оңалту мен әлеуметтік бейімделуді 

көздейтін қызметтер, әлеуметтік қолдап отыру бойынша қызметтер;
- медициналық техниканы, протездерді, ортопедиялық құралдарды өндіру, 

аурулардың алдын алу, мүгедектерді оңалту үшін ғана пайдаланылатын 
денсаулық сақтау саласындағы БҚ әзірлеу;

- мүгедектер мен зейнеткерлердің демалысы мен сауығуын ұйымдастыру;
- қосымша білім берудің білім беру бағдарламалары;
- мүгедектер мен халықтың мобильділігі төмен топтары үшін инфрақұрылым 

объектілеріне жағдай жасау және оларға қол жеткізу.
4 санат – келесі қызмет түрлерінде жұмысты жүзеге асыратын Әлеуметтік 

кәсіпкерлік субъектілері:
- отбасын нығайтуға, ана мен баланы қолдауға бағытталған психологиялық-

педагогикалық және өзге де қызметтер;
-Мектепке дейінгі тәрбие мен оқытудың, бастауыш, негізгі орта, жалпы орта 

білім берудің, ТжКБ білім беру бағдарламаларын іске асыру;
-мүмкіндігі шектеулі балаларға психологиялық-педагогикалық қолдау 

көрсету, негізгі орта және жалпы орта білімнің оқу бағдарламаларын меңгеруде, 
дамуда және әлеуметтік бейімделуде қиналатын білім алушылар мен 
тәрбиеленушілерге медициналық және әлеуметтік көмек көрсету;

- әлеуметтік бағдарланған коммерциялық емес ұйымдардың қызметтер 
ұсыну сапасын арттыруға бағытталған, осы ұйымдардың қызметкерлері мен 
еріктілерін (волонтерлерді) оқыту;

-мәдени-ағарту қызметі (Жеке мұражайлар, театрлар, кітапханалар, мұра­
ғаттар, мектеп-студиялар, шығармашылық шеберханалар, ботаникалық және 
зоологиялық бақтар, мәдениет және халық шығармашылығы үйлері)

- қоршаған ортаны қорғау;
- халықтың әлеуметтік осал топтарына гериатриялық және геронтологиялық 

көмек көрсету, денсаулық орталықтарын, СӨС бойынша іс-шараларды ұйым­
дастыру жөніндегі қызмет.

Әлеуметтік кәсіпкерлік субъектілерінің өтінімдерін Қызылорда қаласы, 
Сұлтан Бейбарыс көшесі, құрылыс 1 (облыс әкімдігінің ғимараты) мекенжайы 
бойынша қабылданады.

Кәсіпкер құжаттар топтамасын толық ұсынбаған не анық емес деректерді 
немесе қағидалардың талаптарында белгіленген нысандарға сәйкес келмейтін 
құжаттарды ұсынған жағдайда ұйымдастырушы ұсынылған құжаттарды 
кәсіпкерге қайтарады.

Ұйымдастырушы: «Қызылорда облысының кәсіпкерлік және 
өнеркәсіп басқармасы» КММ

Орналасқан жері: Қызылорда қаласы, Сұлтан Бейбарыс к-сі, 
құрылыс 1

Байланыс телефоны: +7 (7242) 60-54-08, 60-54-07
Өтінімдерді қабылдау 
нысанасы:

Қазақстан Республикасы Ұлттық экономика 
министрінің м.а. 2023 жылғы 17 шілдедегі 
№ 140 бұйрығы шеңберінде әлеуметтік 
кәсіпкерлік субъектілерінің тізіліміне өз 
қызметін әлеуметтік кәсіпкерлік саласында 
жүзеге асыратын жеке кәсіпкерлер және 
заңды тұлғалар (ірі кәсіпкерлік субъектілерін 
қоспағанда) енгізіледі.

Өтінімдерді беру орны: Қызылорда қаласы, Сұлтан Бейбарыс к-сі, 
құрылыс 1

Құжаттамаларды ұсыну 
мерзімі:

2024 жылдың «1» маусымнан  бастап 
2024 жылдың «15» маусым аралығы

Өтінімдерді берудің басталу 
күні мен уақыты:

2024 жылдың «1» маусымы сағат 09:00

Өтінімдерді берудің 
аяқталу күні мен уақыты:

2024 жылдың «15» маусымы сағат 19:00
 

Көрсетілген мерзім өткеннен кейін келіп түскен өтінімдер 
қабылданбайтынын ескертеміз.

Кәсіпкерлерді әлеуметтік кәсіпкерлік субъектілерінің тізіліміне енгізу бойынша 
өтініштерді қабылдаудың басталғаны туралы

ХАБАРЛАНДЫРУ

Жұмыла көтерген жүк жеңіл

9 сәуір. Қаладағы «Тағзым алаңына» 10 
үлкен жүк көлігі қойылып, сатып алынған 
керекті құрал-саймандар мен жабдықтарды 
көліктерге бөліп, тиеу жұмыстары бастал­
ды. Қосымша азық-түлік заттары сатып 
алынып, әкеліне бастады. Нәтижесінде, 
өзіміз еңбек ететін «Торғай-Петролеум» 
акционерлік қоғамы аталған 5 облысқа 
демеушілік көрсетіп, 50 млн теңгеден аса 
қаржының 120 тонна қайырымдылық кө­
мегін ұйымдастырды. Атап өткеніміздей, 
20 тонналық көліктерге ұн, қарақұмық 
жармасы, күріш, картоп, пияз, сәбіз, қант, 
макарон, рожки, күнбағыс майы, шай 
секілді азық-түлік, газ плиталары, қайық, 
күрек, қап, арба, резеңке етіктен тұратын 
құрал-саймандар, төсек жабдықтары, 
ыдыс-аяқ, гигиеналық заттар, дәрі-дәрмек, 
киім-кешек, төрт-түлікке арналған жем 
және т.б. қажетті заттар тиелді.

Осы тұста табиғи апаттан зардап шек­
кен өңірлерге көмек көрсетуде қарапайым 
халық та шет қалмағанын айрықша атап 
өткеніміз жөн. 9-10 сәуір аралығында екі 
күн бойы «Тағзым алаңына» келіп, қажетті 
көмек қолын созсам деген сырбойылық­
тардың қарасы қалың болды. Гуманитарлық 
көмек тиеп жатқан жүк көліктерін, олардың 
сыртындағы «Қызылорда халқынан көмек» 
деген жазуды көріп, көпшілікке ерекше 
ықыласта болдық. Біреуі келілеп, енді бі­
реуі қаптап, үшіншісі тонналап, кейбірі 
қаржылай – қолында барымен бөлісіп жат­
ты. Мәселен, жетпісті алқымдаған ақсақал­
дың сол күні алған зейнетақысының бәрін 
көмекке деп әкеліп бергені есімізде ерекше 
сақталып қалыпты.

Акционерлік қоғамның ұжымы, әсіресе 
мердігер мекемелер гуманитарлық көмекті 
сатып алуға біркісідей атсалысты.

Бұдан бөлек, «Amanat» партиясы Қы­
зылорда қалалық филиалының атқарушы 
хатшысы Гүлшат Мұсаева, сондай-ақ қы­
зылордалық еріктілер де осы үлкен істің 
басы-қасында болды. Партияның қалалық 
филиалының бөлім меңгерушісі Асылхан 
Оспанов екі күн бойы аяғынан тік тұрып, 
145 еріктіні жұмылдыра білді.

Сондай-ақ Қазақстан Мұсылмандары 
діни басқармасының Қызылорда облысы 
бойынша Бас имамы Дастан Құрманбаев, 
имамдар Берік Сүлейменов, Асхат Асқа­
ров, Айтжан Жексенов облыстық «Ақме­
шіт-Сырдария», қалалық «Нұр», «Айтбай», 
«Мүсірәлі ата» мешіттерінің жамағаттарын 
бастап келіп, үлкен көмек көрсетті.

«Жұмыла көтерген жүк жеңіл» дейді 
дана халқымыз. Айтса айтқандай, 10 сәуір 
күні облыстық мәслихат және «Amanat» 
партиясы облыстық филиалының сол кез­
дегі төрағасы Наурызбай Байқадамов бас­
таған көпшілік сәт-сапар тілеп, шығарып 
салды. Бес өңірге бет алған жүк көліктерін 
Қанат Әжімбетов, Асқар Қабдул, Дәурен 
Қадыр, Данабек Абылай атты әріптестері­
міз бастап шықты.

Шағандықтардың 
ыстық ықыласы

«Тағзым алаңындағы» салтанатты ша­
радан кейін 10 жүк көлігі сап түзеп, қа­
ланың орталық көшелерімен жүріп өтті. 
Бірінен соң бірі тізілген жүк көліктерін, 
олардың сыртындағы «Су тасқынынан 
зардап шеккен Атырау, Ақтөбе, Батыс 
Қазақстан, Қостанай, Солтүстік Қазақстан 
облыстарына Қызылорда халқынан көмек» 
деген жазуды көрген тұрғындар тұра 
қалып, қол бұлғайды. 

Осылай сезім үстінде отырып Шаған 
ауылына қалай жеткенімізді білмей де 
қалдық. Жүк көліктерін алдымыздан шық­
қан «Шаған» ауылдық округінің әкімі 
Нұғыман Смайлов бастаған ауыл тұрғын­
дары тоқтатып, біраз аялдауымызды сұра­
ды. Оның өзіндік себебі де бар екен. Батыс 
пен солтүстікке бағыт алған жүк көліктері 
туралы естіген шағандықтар бұл сауапты 
істен шет қалмаймыз деп шешіпті. Мәсе­
лен, «Керуен» шаруа қожалығы 2 тонна 
күріш берсе, ауыл тұрғындары әкелген 
күріштің өзі 3 тоннаны құрады. Бұдан бө­
лек, Ербол Бисенов, Қарлыға Алмаханова, 
Шыңғыс Сейтқазиев, Ербол Әбішев, Ербол 
Құдалша, Зухра Пірімбетова, Ерлан Ыбы­
райым секілді ауыл тұрғындары 150 литр 
күнбағыс майы, картоп, пияз, сәбіз, мака­
рон секілді азық-түліктерін қап-қаппен 
әкеліп өткізді.

Шағандықтардың ыстық ықыласының 
соңында сексеннен асқан ауыл ақсақалы, 
Шаған ауылдық ардагерлер кеңесінің 
төрағасы Зұлхарнай Тасбергенов ақ бата­
сын беріп, ақ жол тілеп, 5 облыстың хал­
қына тілектестігін жеткізді.

Жол азабын жүрген біледі

Қызылорда облысының аумағынан 
шыға бере батысқа барар жолдың «қиын­
дығына» тап боласыз. Бұл жолдармен 
бұрын сапар шегіп жүрсек те, осы жолы 
бет алған өңірлерге апара жатқан құрал-
жабдықтар мен азық-түліктің аман жетуін 
ойлайды екенсің. Шұрық-тесік, кедір-бұ­
дыр, ойқы-шойқы жолдың жайы сын 
көтермейді. Мұны автокөлік жүргізушілері 
айта-айта шаршадық дейді. Әсіресе Ақтөбе 
облысының аумағындағы «М-32» аталып 
кеткен тас жолдың жағдайын көргенде, 
Қызылордадағы тіршілікке шын қуанасың. 

Осы тұста Дәулет Әбілқайыров сынды 
ұзақ қашықтыққа қатынайтын үлкен жүк 
көліктерінің иелері мен жүргізушілерінің 
ерен еңбегін, қосқан орасан зор үлесін атап 
өтпеске болмайды. Біріншіден, олар еш­
қандай ақы сұрамай, аталған өңірлерге 

тегін жол тартты. Екіншіден, Сыр елінің 
қолдауын жеткізгенше күні-түні көз ілмей, 
рөлде отырды. Оған өзіміз куәміз. 

Ал қайырымдылық керуені Қызылорда 
қаласынан шыққаннан бастап, барлық 
өңірге жеткенше мемлекеттік автоинспек­
ция қызметкерлері бастап алып жүрді. Бұл 
да болса жүргізушілер мен біздің жұмы­
сымызды жеңілдетіп, қауіпсіз жетуімізге 
үлкен көмек болғандығы сөзсіз.

Батыстағы жағдай

Ақтөбенің «Қарабұтақ» ауылынан үш 
бағытқа жолға түскен қайырымдылық ке­
руенінің бірі 12 сәуірде 2000 шақырымға 
жуық жолды артқа тастап, Батыс Қазақстан 
облысының аумағына табан тіредік. 
«Жымпитыға» жете бергенде, әріптесіміз 
Қанат Әжімбетовтен жақсы жаңалық жет­
ті. Ол Ақтөбе қаласына аман-есен жетіп, 
республикалық штабқа гуманитарлық кө­
мекті түсіріп жатыр екен.

Біз де түс уақытында Орал қаласына 
Сыр елінің аманаты мен сәлемін жеткізіп, 
өз қолымызбен табыстадық. Бұл ниетімізді 
Батыс Қазақстан облысының тұрғындары 
қуана қарсы алып, алғыстарын білдірді. 

Біз одан әрі үйлері су астында қалған 
қаланың іргесіндегі «Подстепное» ауылы­
на арнайы ат басын бұрдық. Бұл жерде 
тұрғызылған бөгеттен асып кеткен тасқын 
судан бірде-бір үй аман қалмаған. Кейбі­
реулерінің шатыры ғана көрінеді. Осыдан-
ақ ахуалдың күрделі екендігін білесіз.

Мұнан соң жолбасшымыз бізді қаланың 
шетіндегі «Деркөл» ауылында орналасқан 
Спорт клубындағы эвакуациялық пунктке 
алып келді. Осындағы тұрғындармен жүз­
десіп, Қызылорда халқының сәлемі мен 
қолдауын жеткіздік. Ондағы тұрғындардың 

жағдайы өте қиын. Айтуларынша, баспа­
налары мен күнкөріс етіп отырған қора­
сындағы түлігінен, дүние-мүлкінен, құжат­
тарынан бір-ақ сәтте айрылып шыға келген. 
Көкейлерінде сан сауал, «Табиғи апаттан 
соң не болады?», «Баспана мәселесі қалай 
шешіледі?», «Несие, қарыздан қалай құты­
ламыз?» дейді олар. Араларында мүгедек 
кісілер, созылмалы аурумен ауыратын 
қарттар бар, кішкентай балалар көп. Бір 
түнде тентіреп қалған олардың әңгімесін 
көзіңе жас алмай, жүрегің ауырмай тыңдау 
мүмкін емес. Барлығы Президентіміздің 
«Ешкім көмексіз қалмайды» деген сөзін 
жандарына медет тұтып отырғанын ай­
тады. Ол кісілерді көргенде сабыр мен 
күш-қуат тілеп, жұбату сөз айтқаннан 
басқа қолдан келер шара жоқ екеніне 
налисың. Бірақ өздері үміт пен үрей құша­
ғында отырса да, сындарлы сәтте жанашыр 
бола білген Сыр еліне алғыстарын жау­
дырып-ақ жатыр.

Батыс Қазақстан облысындағы табиғи 
апат – Деркөл, Шаған және Жайық өзенде­
ріндегі су деңгейінің көтерілуі салдарынан 
орын алған көрінеді. Осы жағдайдан бі­
рінші кезекте 14 839 саяжай учаскесін су 
басыпты. Оның 14 466-сы – Орал қала­
сында, 112-сі – Бәйтерек, 245-і – Бөрлі, 16-
сы Теректі аудандарында орналасқан. Сол 
кезде көршілес Ресейдің Орынбор облысы 
«Иреклі» су қоймасынан келетін судың 
жылдамдығы сәт сайын артып келеді. 
Осыған орай, облыста халық жаппай эва­
куацияланып жатыр екен.

«Amanat» партиясы Батыс Қазақстан 
облыстық филиалының атқарушысы хат­
шысы Азамат Сафималиұлының мәліметін­
ше, біз барған күні өңірде 13068 адам эва­
куацияланып, оның 1800-ден астамы 
эвакуациялық пункттерге орналастыры­

лыпты. Облыста жалпы 161 эвакуациялық 
пункт дайындалған. Бүгінде оның 20-сы 
жұмыс істеп тұр, 14-і Орал қаласында, қал­
ған алтауы аудандарда. Өңірдегі Жайық 
өзенінің бойында 94 ауыл орналасқан. Күні 
бүгін бұл ауылдарда жалпы ұзындығы 53 
шақырым болатын бөгеттер тұрғызылыпты.

Дәл сол күні Қызылорданың көмегі 
Атырау және Құлсары қаласына да жеткен 
еді. 

Әуежайдағы қарбалас

Батысқа қарағанда, солтүстікті бетке 
алған әріптестеріміз қатты қиналды. Қос­
танай қаласына көмек өз уақытында жетке­
німен, табиғи апатқа байланысты ондағы 
әуежай уақытша жұмысын тоқтатыпты. 
Осыған байланысты Қостанайға жауапты 
Данабек Абылай әріптесіміз Асқар Қаб­
дулға ілесіп, Петропавл қаласын бетке ала­
ды. Бірақ Петропавлдағы жағдай Қоста­
найдан да қиын болып шығып, екі жүк 
көлігі әзер жеткен көрінеді. Оған басты 
себеп – қарғын судың қатері.

Олардың айтуынша, Петропавл қала­
сына кіреберіс тұстағы көпірге жете бер­
генде, қатты ағынмен келген тасқын су кө­
пірді шайып кетіпті. Жергілікті мемлекеттік 
автоинспекция қызметкерлері амалдың 
жоқтығынан айналма жолға түсіріп, орман 
арқылы апаруға бел байлағанымен, бал­
шықтан өте алмаған. Ақыры, Ресейге жа­
қын тұстағы ауыл арқылы су кеше жүріп 
зорға жеткізіпті. Уақытында үлгерген. 

Әріптестеріміз көргендей, төтенше 
жағдай жарияланған өңірлердегі әуежайда 
ығы-жығы халық. Ақтөбе, Атырау, Петро­
павл және өзім көрген Оралда да басқа 
қалаға асыққан тұрғындардан ине шаншар 
орын жоқ. Аяқ алып жүргісіз. Әсіресе, 
қарттар мен әйелдер, балалардың саны 
басым. Бір-екі жолаушымен тілдесіп көріп 
едік, ер адамдардың өздері қалып, қариялар 
мен бала-шағасын тасқын судан қауіп жоқ 
қалаларда тұратын туыстарына жіберіп 
жатыр екен. Ал сәт сайын құбылып жатқан 
әуе билеттерінің бағасы енді бөлек тақы­
рып.

Сөз соңы

Мемлекет басшысы Қасым-Жомарт 
Тоқаев су тасқыны салдарынан қалыптас­
қан ауыр жағдайға байланысты халыққа 
үндеуінде: «Осындай қиын-қыстау кезде 
бір жағадан бас, бір жеңнен қол шығару 
айрықша маңызды. Бір ел, бір халық болып 
жұмылып, бұл апатты еңсереміз. Бұл біздің 
қолымыздан келеді» деп атап өткен бола­
тын. Шынында, елдік пен бірлік сыналар 
сәтте алғашқылардың бірі болып қайырым­
дылық керуенін ұйымдастырған Сыр 
халқы ынтымақ үлгісін көрсетті.

Нұрсұлтан МЫҚТЫБАЙ
Қызылорда – 

Орал – Қызылорда

СЫНДАРЛЫ СӘТТЕГІ СЫНДАРЛЫ СӘТТЕГІ 
СЫР ХАЛҚЫНЫҢ ҚОЛДАУЫСЫР ХАЛҚЫНЫҢ ҚОЛДАУЫ

1-бет

«Сыр медиа» ЖШС ұжымы және Қазақстан Жур­
налистер одағының облыстық филиалы серіктестіктің 
дизайн бөлімінің меңгерушісі Ерұлан Дәткеновке ағасы

Төлеген Дәткеновтің
мезгілсіз дүниеден өтуіне орай қайғысына ортақтасып, 
көңіл айтады.


